
 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᒫᑦᓯ 6, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᒍᐊᐃᓐ Hᐄᓕ 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 06, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᐳᕋᐃᔭᓐ ᑯᓄ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᑕᐃᕕᑦ ᐳᐊᑐ, ᐋᓕᒃᓵᓐᑐ 

ᓴᒻᒧᖅᑐᖅ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐃᖏᓪᓗᓯ. ᐅᓪᓛᒃᑯᑦ ᓄᓇᕗᒻᒥᐅᑦ. ᐱᒋᐊᓚᐅᖅᑳᖅᑎᓐᓇᑕ ᒥᓂᔅᑕ ᓯᒪᐃᓚᒃ, ᑐᑦᓯᐊᕐᓂᒃᑯᑦ 

ᒪᑐᐃᖅᓯᒍᓐᓇᕈᕕᑦ ᐊᐱᕆᕙᒋᑦ.  

 

>> ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ: ᒪᑦᓈᖅᐸᒋᑦ, ᒥᓂᔅᑕ ᓯᒪᐃᓚᒃ. ᑲᑎᒪᔾᔪᑎᑦᑎᓐᓄᑦ ᐱᒋᐊᓚᐅᖅᑳᖅᑎᓐᓇᑕ ᑐᙵᓱᖁᑦᓯᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᕝᕗᖓ ᐃᓪᓗᕐᔪᐊᕐᒧᑦ ᐅᑭᐅᖅᓯᐅᑎᑦᑎᓐᓂ ᑲᑎᒪᓂᐊᓕᖅᑎᓪᓗᑕ. 

ᑐᙵᓱᖁᑦᓯᐊᕆᕙᒃᑲᑦᑕᐅᖅ ᐃᓐᓇᕆᔭᕗᑦ ᓄᓇᕗᒻᒥᐅᓕᒫᑦ ᓈᓚᒃᑐᑦ, ᑐᓵᔪᑦ, ᑕᑯᓐᓇᖅᑐᓪᓘᓐᓃᑦ ᖃᕋᓴᐅᔭᒃᑯᑦ, 

ᑕᓚᕖᓴᒃᑯᓪᓗ.  

 

ᐅᖃᖅᑎᐅᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ ᑭᒡᒐᖅᑐᐃᓪᓗᖓᓗ ᕿᑭᖅᑖᓘᑉ ᓂᒋᐊᓄᑦ, ᐅᖃᖅᑳᕈᒪᒋᕗᖓᑦᑕᐅᖅ 

ᑭᙵᕐᒥᐅᑦ ᐃᑉᐱᒋᖃᑎᒋᓯᒪᓪᓗᒋᑦ ᕿᑦᓵᕐᓂᒃᑰᕋᑖᓚᐅᖅᑎᓪᓗᒋᑦ, ᖃᐅᔨᒪᔭᐅᒻᒪᕆᑦᑐᖅ ᐃᓚᙵᕈᑕᐅᓚᐅᕐᒪᑦ 

ᑕᐃᓐᓇ ᒫᑕ ᔮ. ᒫᑕ ᓯᕗᒃᑲᖅᑕᖅᑎᐅᖃᑦᑕᖅᓯᒪᓚᐅᖅᑯᖅ ᑭᙵᕐᒥᐅᓂ ᐊᒻᒪᓗ ᑐᑦᓯᐊᖅᑐᓕᕆᔨᐅᖃᑦᑕᖅᓯᒪᓪᓗᓂ, 

ᐊᒥᓱᓂᑦ ᑕᒪᒃᑯᖓᙵ ᒪᒃᑯᓐᓂᖅᓴᓂᑦ ᐊᔪᕆᖅᓱᐃᔨᐅᖃᑦᑕᖅᓱᓂ ᐃᓕᓐᓂᐊᖅᑎᑦᓯᕙᑦᑐᓂ. ᐊᒻᒪᓗ 

ᐱᕕᖃᕈᓐᓇᓚᐅᕋᑦᑕ ᑖᕙᓂ ᑭᙵᕐᓂ ᐱᓇᓱᐊᕈᓯᕆᓚᐅᖅᑕᑎᓐᓂ, ᐃᑉᐱᒋᖃᑎᒋᑦᓯᐊᕈᒪᕙᒃᑲ ᑕᐃᒃᑯᐊ 

ᐃᓚᔮᓕᒫᖏᑦ, ᖃᐅᔨᒪᔭᖏᓪᓗ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓚᒌᓄᑦ ᒪᒥᐊᑦᑐᒪᕗᖓ ᐱᖃᓐᓇᕆᔭᖏᓐᓄᑦ ᕉᑕ ᑲᓂᖕHᐋᒻ, ᑖᓐᓇᑦᑕᐅᖅ 

ᐃᓅᔪᓐᓃᕋᑖᓚᐅᕐᒪ. ᕉᑕ ᐃᓕᓴᐃᔨᐅᓚᐅᖅᑐᖅ ᐊᒻᒪ ᓇᒻᒥᓂᖅ ᓇᒻᒥᓂᖁᑎᖃᖅᑐᓂ ᐊᕐᕌᒍᓄᑦ ᐅᓄᖅᑐᓄᑦ 

ᐃᓚᒋᔭᐅᓪᓚᕆᓚᐅᕐᒪᑦ ᓄᓇᕗᒻᒥ ᑲᑎᒪᔾᔪᑎᕕᓂᕐᓂᑦ ᒪᓕᒐᓕᐅᖅᑏᑦ ᑲᑎᒪᔾᔪᑎᕕᓂᖏᓐᓂᒃ ᑎᑎᕋᖃᑦᑕᖅᑎᓪᓗᒍ, 

ᑖᓐᓇ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᑐᑐᐊᖑᓪᓗᑎᒃ ᑲᓇᑕᓕᒫᕐᒥ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᑦᑕᐅᖅ ᓱᓕ ᐃᓕᓴᕆᔪᒪᒋᕙᕋ ᐅᕙᓐᓃᖔᕐᓗᓂ, ᐊᕐᓈᔾᔪᒋᓚᐅᖅᑕᒪ ᐃᓚᖓ 

ᑐᖁᕋᑖᓚᐅᖅᑎᓪᓗᒍ ᐃᑉᐱᒋᖃᑎᒋᑦᓯᐊᕈᒪᓪᓗᒋᑦ ᓇᔭᑦᓴᒃᑲ, ᐃᓪᓗᐊᕐᔪᒃᑲ, ᐃᓚᔮᓕᒫᖏᓪᓗ, ᖃᐅᔨᒪᔭᖏᓪᓗ 

ᑭᙵᕐᓂ ᐃᑉᐱᒋᖃᑎᒋᑦᓯᐊᖅᓯᒪᕙᔅᓯ ᐃᓱᒪᒋᔭᐅᑦᓯᐊᕐᓂᐊᖅᐳᓯᑦ ᓇᓪᓕᓐᓂᒃᑯᑦ.  

 

ᒫᓐᓇᐅᔪᒥᒃ ᑖᒃᑯᐊ ᖁᕕᐊᓱᖃᑎᒋᔪᒪᑦᓯᐊᕆᕙᒃᑲᑦᑕᐅᖅ ᓄᓇᕗᒻᒥᐅᑦ ᐊᒥᓱᑦ ᐊᒻᒪᓗ ᑖᒃᑯᐊ 

ᐃᓕᓴᕆᔭᐅᓂᖃᓚᐅᕐᒪᑎᒃ ᔭᐃᒥᓯ ᐅᖔᓛᖅ ᐊᒻᒪᓗ ᒫᑎᐅ ᓄᕿᙵᖅ ᑲᒥᓯᓇᐅᑉ ᓇᓗᓇᐃᒃᑯᑕᖓᓂᒃ 

ᓴᓇᑐᓂᕐᒧᑦ 2025-ᒥ ᑐᓂᔭᐅᓚᐅᕐᒪᑎᒃ. ᑖᒃᑯᐊ ᐃᓕᓴᕆᔭᐅᓂᖏᑦ ᓇᓛᒎᖓᑦᓯᐊᖅᑐᑦ ᐊᒻᒪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓄᑖᖑᔪᓪᓗ ᒫᑎᐅ ᖃᐅᔨᒪᔭᐅᔪᖅ ᑕᐃᓐᓇ ᐃᖅᓱᒐᕐᒥᒃ ᓴᓇᖃᑕᐅᓯᒪᓂᖓᓂᒃ ᑖᔅᓱᒪᙵᑦ 

ᖃᐅᔨᒪᓂᐊᕋᑦᓯ.  

 

ᑖᒃᑯᐊ ᑲᑎᒪᔾᔪᑎᑦᑎᓐᓅᓚᐅᖅᑎᓐᓇᑕ ᖃᐅᔨᒪᖁᔨᒋᕗᖓ ᑖᒃᑯᐊ ᑲᒥᓯᓇᐅᑉ ᑐᓴᖅᑕᐅᖁᔭᖏᑦ. 

ᐱᓪᓗᐊᑕᓄᑦ ᑐᓴᒐᒃᓴᖅ 

(ᑐᓵᔨᑎᒎᓕᖅᑐᖅ)  

 

ᒥᔅᑕ ᑕᐃᕕᑎ ᔪᐊᓇᓯ, ᐅᖃᑦᑎ  

ᒪᓕᒐᓕᐅᕐᕕᒃ ᓄᓇᕗᒻᒥ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ 

X0A 3H0  

 

“ᐅᖃᖅᑎᑦᑎᔩ,  

 

ᑐᓴᖅᑎᑦᑎᔪᒪᕗᖓ ᐊᑐᖅᑕᐅᖁᔨᓪᓗᖓ ᓄᓇᕗᑦ ᒪᓕᒐᓕᐅᕐᕕᖓᓂ, ᑲᔪᓯᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᑦ 

ᒪᓕᒐᓕᐅᕐᕕᒻᒧᑦ  2026-ᒥ ᐅᑭᐅᒃᑯᑦ ᑲᑎᒪᓂᖅ ᐊᐃᑉᐸᖓᓂ 7-ᒋᓕᖅᑕᖓᓂ ᒪᓕᒐᓕᐅᕐᕕᖕᒥ ᑲᑎᒪᓕᖅᐸᑕ:  

 

ᒪᓕᒐᒃᓴᖅ 1 - ᐃᓚᒋᐊᕈᑎ ᑮᓇᐅᔭᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ, 2026-2027; 

 

ᒪᓕᒐᒃᓴᖅ 2 - ᐃᓚᒋᐊᕈᑎᐅᓚᐅᑲᒃᑐᑦ 2, (ᐊᑭᑐᔫᑎᓄᑦ) ᐱᖁᔭᖅ, 2026-2027;  

 

ᒪᓕᒐᒃᓴᖅ 3 - ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᑦᑎᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, ᓈᓴᐅᑖ 2, 2025-

2026; ᐊᒻᒪᓗ,  

 

ᒪᓕᒐᒃᓴᖅ 4 - ᐃᓚᒋᐊᕈᑎᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑖ 4, 2025-2026.  

 

ᑎᑎᕋᖅᑐᖅ,  

 

ᐄᕙ ᖃᒪᓂᖅ ᐋᕆᐊᖅ, C.M. O.Nu 

ᑲᒥᓯᓇ ᓄᓇᕗᒻᒧᑦ 

 

(ᑐᓵᔨᑎᒎᕈᓐᓃᖅᑐᖅ)  

 

ᐅᖃᖅᑎ: ᐃᓪᓗᕐᔪᐊᖅᑕᐅᖅ ᖃᐅᔨᒪᖁᒋᕙᒃᑲᑦᑕᐅᖅ ᑖᒃᑯᐊ ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ ᑕᕝᕙᓂ 

ᐱᓇᓱᐊᕈᓯᕆᔭᑦᑎᓐᓂ ᐱᓕᕆᐊᒃᓴᖃᕋᒥᒃ ᑕᐃᑲᓂ ᓂᕈᐊᖅᑕᐅᕝᕕᒋᓯᒪᔭᖓᓂ, ᑭᓯᐊᓂ ᓇᒡᒐᔾᔭᐅᖑᓕᖅᐸᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᐃᓗᐊᓃᒍᒫᕐᓂᐊᖅᑑᒐᓗᐊᖅ.  

 

ᖃᐅᔨᒪᖁᔨᒋᕗᖓᑦᑕᐅᖅ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᓴᓂᑭᓗᐊᕐᒧᑦ, ᖃᐅᔨᒃᑲᐅᑎᓯᒪᒻᒪᑦ ᐊᓪᓚᕝᕕᓐᓄᑦ 

ᑕᕝᕙᓂ ᐅᑭᐅᖅᓯᐅᑎᑦᑎᓐᓂᒃ ᑲᑎᒪᓂᕐᒦᖃᑕᐅᔾᔮᖏᓐᓂᖓᓂᒃ ᐃᒻᒥᓂᒃ ᐱᔾᔪᑎᖃᖅᑐᓂ.  

 

ᑖᒃᑯᐊᓗ ᖃᐅᔨᒪᖁᒋᕙᒃᑲ ᐊᒥᓱᐃᑦ ᒪᓕᒐᓕᐅᖅᑎᐅᖃᑎᕗᑦ ᓱᓕ ᓯᓚᒧ ᐱᔾᔪᑎᖃᖅᓱᑎ ᐅᓪᓗᒥᒧᑦ 

ᑎᑭᒍᓐᓇᖅᓯᒪᙱᒻᒪᑕ ᖃᖓᑕᔫᑦ ᓄᖅᑲᖅᑎᑕᐅᓯᒪᓂᖏᓐᓄᑦ, ᑭᓯᐊᓂ ᑲᑎᒪᓂᑦᑎᓐᓄᑦ ᐅᑎᕈᒫᕐᓂᐊᖅᑑᒐᓗᐊᑦ 

ᕿᓚᒥᐅᓂᖅᐹᒃᑯᑦ.  

 

ᑲᑎᒪᔾᔪᑎᑦᑎᓐᓅᖅᐸᓪᓕᐊᓂᐊᓕᕋᑦᑕ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 1 – 7(1): ᒥᓂᔅᑕ ᐅᐸᑦᓯᒪᙱᑦᑐᖅ 

 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪᑦᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. (ᑐᓵᔨᑎᒎᓕᖅᑐᖅ) ᑖᓐᓇ ᓯᕗᓕᖅᑎᐅᓪᓗᖓ 

ᒪᓕᒐᓕᐅᕐᕕᒻᒥ, ᒥᓂᔅᑕ ᑕᐃᕕᑎ ᐊᕿᐊᕈᖅ ᑕᒫᓃᔾᔮᖏᒻᒪᑦ ᒪᓕᒐᓕᐅᕐᕕᒻᒥ ᐱᔾᔪᑎᖃᖅᑐᓂ ᐃᒻᒥᒻᒧᑦ ᑐᕌᖓᔪᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐄ, ᒪ’ᓇ. ᐃᓱᒪᒋᑦᓯᐊᖅᐸᕗᑦ ᒥᓂᔅᑕ ᐊᕿᐊᕈᖅ. ᒥᓂᔅᑕᐅᑉ ᐅᖃᐅᓯᒃᓴᖏᑦ. ᓯᕗᓕᖅᑎ ᒪᐃᓐ.  

 

ᒥᓂᔅᑕ ᐅᖃᐅᓯᖓ 2 – 7(1): ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ, ᑲᑎᒪᔨᐅᖃᑎᒃᑲ ᑎᑭᑦᑐᓐᓇᓚᐅᕋᑉᓯ ᐃᓚᐃᑎᒍᑦ 

ᐅᓐᓄᐊᖅ ᖁᕕᐊᓇᑯᓂ.  

 

ᐅᖃᖅᑎᑦᓯᔩ, ᑕᐃᒪ ᐊᕐᓇᓄᑦ ᐅᑉᓗᕆᔭᐅᓂᐊᖅᑎᓪᓗᒍ ᓄᓇᕐᔪᐊᕐᒥ ᑕᕝᕙᓂ ᓴᓇᑦᑕᐃᓕᐅᓂᐊᖅᑐᒥᒃ 

ᐅᖃᐅᓯᒃᓴᖃᕈᐊᖅᑐᖓ ᐅᑉᓛᖅ ᓂᑯᕕᑦᑐᖓ, ᖃᓄᖅ ᓯᕗᒻᒧᐊᕐᓂᖅᑕᖃᖅᓯᒪᒻᒪᖔᑦ ᒐᕙᒪᒋᔭᑉᑕ ᐃᓗᐊᓂ ᐊᒻᒪᓗ 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᑕᐃᒪ ᒫᑦᓯ 2025-ᖑᑎᓪᓗᒍ ᑖᒃᑯᐊ ᓄᓇᕗᑦ ᒐᒪᕙᒃᑯᑦ ᐱᓕᕆᔨᖁᑎᒋᔭᖏᑦ ᑕᐅᑐᒃᑐᒋᑦ ᑖᒃᑯᐊ ᐊᕐᓇᐃᑦ ᑕᒫᓂ 

ᖃᑉᓗᓇᐅᔭᓚᐅᕐᓚᖓᐃ, ᐅᖃᖅᑎᑦᓯᔩ ᓇᓗᒋᒐᒃᑭᑦ ᐃᓚᖏᑦ. (ᑐᓵᔨᑎᒎᓕᖅᑐᖅ) ᐊᕐᓇᐃᑦ 2/3-ᓗᐊᖏᑦ ᑲᓇᑕᐅᑉ 

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᑦ, 8-ᖑᔪᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᑖᒃᑯᐊ ᐊᕐᓇᓄᑦ 

ᐃᖅᑲᓇᐃᔭᖅᑎᖃᖅᐳᑦ ᑐᖏᓕᖏᓐᓂᒃ ᒥᓂᔅᑕᐃᑦ ᐊᒻᒪ ᐊᖏᔪᖅᑳᖑᓪᓗᑎᒃ. ᐊᒻᒪᓗ ᓯᕗᓪᓕᖅᐹᑦᑎᐊᕐᒥ ᓄᓇᕗᑦ 

ᓴᓇᔭᐅᑎᓪᓗᒍ ᓯᕗᓕᖅᑎ ᐃᑲᔪᖅᑐᖅᑕᐅᔪᖅ ᑖᒃᑯᓇᙵ ᑎᓴᒪᓄᑦ ᐊᕐᓇᓄᑦ, ᑎᓴᒪᓄᓪᓗ ᐊᖑᑎᓄᑦ 

ᐃᒡᓗᒌᑦᑎᐊᖅᑐᓄᑦ ᐅᓄᕐᓂᕆᔭᖏᑦ.  

 

ᑖᓐᓇ ᑲᒪᓇᖅᑐᖅ ᑖᒃᑯᐊ ᓯᕗᒻᒧᐊᓪᓚᕆᒃᓯᒪᓕᕐᒪᑕ ᐊᔾᔨᒌᒃᑎᑦᑎᓂᖅ ᑖᒃᑯᐊ ᐊᔪᙱᓐᓂᖏᑦ ᑕᑯᒃᓴᐅᑎᑦᑎᔪᑦ 

ᐱᔪᒪᓂᕆᔭᖏᓐᓂᓪᓗ ᐊᒻᒪ ᐃᖅᑲᓇᐃᔭᓕᒪᓂᕆᔭᖏᓐᓂᑦ. ᐅᖃᖅᑏ, ᑖᒃᑯᐊ ᐊᔾᔨᒌᒃᑎᓪᓗᒋᑦ ᐊᖑᑏᑦ ᐊᕐᓇᐃᓪᓗ 

ᐅᓄᕐᓂᕆᔭᖏᑦ ᓄᓇᕗᒻᒥ ᐱᒻᒪᕆᐅᒻᒪᑦ, ᑖᒃᑯᐊᓗ ᐊᑐᐊᒐᖁᑎᒋᔭᖏᑦ ᐊᐅᓚᑦᑎᔾᔪᑎᑦ ᓯᕗᓪᓕᐅᔾᔭᐅᓯᒪᔪᑦ 

ᐊᑑᑎᖃᑦᑎᐊᖁᓪᓗᒋᑦ. ᓇᓗᓇᙱᑦᑐᖅ ᒪᓕᒐᓕᐅᖅᑎᓕᒫᑦ ᑕᕝᕙᓂ ᓱᖅᑯᐃᖅᓯᑦᑎᐊᖁᓪᓗᒋᑦ ᓯᕗᓕᖅᑎᒃᓴᓂᑦ 

ᓂᕈᐊᖅᑎᓪᓗᑕ ᓄᕕᐱᕆᒥ, ᖁᔭᓐᓇᒦᖅᐳᖓ.  

 

ᐅᖃᖅᑏ, ᓈᑦᑏᖑᔭᐅᓕᖅᐸᑦ ᒫᑦᓯ 8, ᑎᓕᐅᖅᐸᒃᑲ ᓄᓇᕗᒻᒥᐅᑦ ᑖᒃᑯᓂᖓ ᐃᖅᑲᐅᒪᖁᓪᓗᒋᑦ ᐊᕐᓇᐃᑦ 

ᐅᓪᓗᕆᓂᐊᕐᒪᒍ ᓄᓇᕐᔪᐊᕐᒥ. ᖁᕕᐊᓱᒍᑎᒋᓚᐅᕐᓚᕗᑦ ᐊᕐᓇᐃᑦ ᑕᒪᒃᑯᐊ ᐃᖅᑲᓇᐃᔭᖃᑦᑕᖅᓯᒪᔭᖏᑦ ᐊᒻᒪ 

ᐱᓕᕆᔭᕆᐊᖃᖅᑕᖏᑦ ᓵᓚᒃᓴᖁᓪᓗᒋᑦ, ᐊᔾᔨᒌᒃᑎᑕᐅᖁᓪᓗᒋᑦ ᐊᕐᓇᓄᑦ ᐊᖑᑎᓄᓪᓗ. ᒐᕙᒪᒃᑯᑦ ᐃᑲᔪᖅᑐᐃᕗᑦ 

ᐃᓕᓴᖅᓯᓯᒪᕗᓪᓗ ᐃᑲᔪᖅᓯᒪᓂᖏᓐᓂᒃ ᐊᕐᓇᐃᑦ, ᓂᕕᐊᖅᓯᐊᓪᓗ ᐊᒻᒪᓗᑦᑕᐅᖅ ᐊᔾᔨᒌᙱᑦᑐᓂᒃ ᑕᒪᒃᑯᐊ 

ᐊᕐᓇᐃᑦ ᐊᖑᑏᓪᓗ ᑕᒪᒃᑯᐊᓗ ᐃᓱᒪᒋᔭᔅᓯ ᑐᙵᓱᒃᑎᑉᐸᕗᑦ ᐊᐅᓚᓂᕆᔭᕗᑦ ᐱᐅᓯᒋᐊᖁᓪᓗᒋᑦ 

ᐱᔨᔅᓯᕈᑎᒋᔭᕗᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐳᕉᔅᑐ. 

 

ᒥᓂᔅᑕᑉ ᐅᖃᐅᓯᖓ 3 – 7(1): ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ 

 

ᐊᖏᔪᖅᑳᖅ ᔮᓂᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᒋᑦᑎ ᐃᖃᓗᓐᓄᑦ ᐃᓘᓐᓇᓯ. 

ᐊᓕᐊᓇᐃᑦ ᑕᑯᓛᕐᒥᔭᒃᑲ ᐊᑯᓂᐅᙱᑦᑐᖅ ᑲᑎᒪᔨᐅᖃᑎᕗᑦ.  

 

ᐅᖃᖅᑎᑦᑎᔩ, ᒫᔾᔨ 8−ᒥ ᓇᓗᓇᐃᖅᓯᕗᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ. ᐊᕐᓇᐃᑦ ᓄᓇᓕᑦᑎᓐᓂ 

ᐱᒻᒪᕆᐅᑐᐃᓐᓇᙱᓚᑦ, ᓴᙱᓂᐅᕗᒍᑦ, ᓯᓚᑐᓪᓗᑕ, ᑐᙵᕕᒋᔭᐅᓪᓗᑕᓗ. ᐊᑕᐅᑦᑎᒃᑯᑦ ᐊᖑᑏᑦ ᓄᑲᑉᐱᐊᓪᓗ 

ᐃᓅᓯᑦᑎᓐᓂ, ᐊᔪᕆᖅᓲᔾᔨᕙᒃᐳᒍᑦ ᓄᓇᑦᑎᓐᓂ ᓯᕗᒧᑦ ᑲᒪᒋᔭᒃᓴᖃᖅᖢᑕᓗ ᐋᖅᑭᒃᓱᐃᓗᑕ ᑭᖑᕚᒃᓴᑦᑎᓐᓂᒃ.  



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

 

ᐊᕐᓇᐃᑦ, ᓂᕕᐊᖅᓵᑦ, ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᙱᕈᓘᔭᖅᑐᑦ ᓄᓇᕗᒻᒥᐅᑦ ᑕᑯᒃᓴᐅᑎᑦᑎᕗᑦ ᐱᔨᑦᑎᕐᓂᕐᒥᒃ − 

ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᓄᓇᓕᖕᓄᓪᓗ. ᐊᓈᓇᐅᓪᓗᑕ, ᐸᓂᐅᓪᓗᑕ, ᐃᓕᓴᐃᔨᐅᓪᓗᑕ, 

ᓴᓇᙳᐊᖅᑎᐅᓪᓗᑕ, ᐋᓐᓂᐊᖅᑐᓕᕆᔨᐅᓪᓗᑕ, ᐸᖅᑭᔨᐅᓪᓗᑕ, ᒥᖅᓱᖅᑎᐅᓪᓗᑕ, ᐊᖑᓇᓱᒃᑎᐅᓪᓗᑕ, 

ᐃᓐᓇᑐᖃᐅᓪᓗᑕ, ᓯᕗᓕᖅᑎᐅᓪᓗᑕᓗ. ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᖅ, ᑐᓂᓯᓂᖅ ᐱᕚᓪᓕᕈᑎᒃᓴᓄᑦ, 

ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ ᐱᓕᕆᑦᑎᐊᕐᓗᑕ ᓯᕗᒻᒧᐊᒃᑎᑦᑎᓗᑕ ᐊᕐᓇᐃᑦ/ᐊᖑᑎᑦ 

ᓇᓕᒧᒌᒃᑎᑕᐅᓂᖏᓐᓂᒃ. ᐊᕐᓇᐃᑦ, ᓂᕕᐊᖅᓵᑦ, ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᙱᕈᓘᔭᖅᑐᑦ ᐃᓄᐃᑦ 

ᐱᕚᓪᓕᕌᖓᑕ, ᒪᑭᑦᑐᐃᓐᓇᐅᓲᖑᕗᒍᑦ. 

 

ᐅᖃᖅᑏ, ᐋᑐᕚᒦᑎᓪᓗᖓ ᑲᑎᒪᔭᖅᑐᖅᓯᒪᑎᓪᓗᖓ ᐅᐱᒍᓱᑦᑎᐊᓚᐅᖅᑐᖓ ᑲᑎᖃᑎᖃᕈᓐᓇᓚᐅᕋᒪ ᐸᐅᒃᑑᑎᒃᑯᑦ 

ᐃᓄᐃᑦ ᐊᕐᓇᓂᒃ ᑲᓇᑕᒥ ᐊᖓᔪᖅᑳᖓ ᐊᒻᒪ ᐊᐅᓚᑦᑎᔨᒻᒪᕆᖓ ᓈᓐᓯ ᐃᑦᑐᖅ, ᐱᖃᑎᒋᓪᓗᒋᑦ ᐊᕐᓇᐃᑦ 

ᒥᓂᔅᑕᐅᖃᑎᒃᑲ ᓯᓯᐅᓪ ᓚᐃᐅᓪ, ᐋᓂ ᑕᑦᑐᐃᓂ, ᐊᒻᒪ ᒍᐃᓐ ᕼᐄᓕ ᐊᕿᐊᕈᖅ.  

 

ᐅᖃᖃᑎᒌᖕᓂᕗᑦ ᓴᙱᓂᖅᑖᖅᑎᑦᑎᓚᐅᖅᐳᑦ, ᑲᔪᖏᖅᓴᐃᓪᓗᑎᒃ ᐊᒻᒪ ᐊᒃᑐᖅᑕᐅᓴᕋᐃᖦᖢᑎᒃ ᓴᙱᓂᖏᓐᓂᒃ. 

ᑐᙵᕕᖃᓚᐅᖅᑐᑦ ᐃᓕᖅᑯᓯᑦᑎᓐᓂᒃ ᐊᓈᓇᒋᔭᐅᓪᓗᑕ ᓄᓇᓕᑦᑎᓐᓂ. ᖃᐅᔨᓚᐅᖅᐳᒍᑦ ᐊᒥᓱᓂᒃ 

ᐊᔾᔨᒌᖕᓂᖏᓐᓂᒃ ᓇᑭᙶᖅᓯᒪᓂᑦᑎᓐᓂ ᐊᒻᒪ ᑲᑎᙵᓂᖃᓕᖅᐸᒃᖢᑕ ᐃᓚᒌᖕᓂᒃᑯᑦ.  

 

ᐅᖃᓪᓚᒃᑎᓪᓗᑕ ᐆᒻᒪᑎᑦᑎᓐᓂᙶᖅᑐᒥᒃ, ᐊᖏᔪᒻᒪᕆᐊᓗᖕᒥᒃ ᓂᐱᖃᙱᖦᖢᓂᓗ ᑲᑎᙵᓂᖃᓚᐅᖅᐳᖅ 

ᐱᓕᕆᖃᑎᒌᒃᖢᑕ ᐊᔪᖅᑎᑦᑎᔪᒪᙱᖦᖢᑕ ᐊᕐᓇᓂᒃ, ᓂᕕᐊᖅᓵᓂᒃ, ᐊᕐᓇᐃᑦ/ᐊᖑᑎᑦ ᐊᔾᔨᒌᙱᑦᑐᑦ ᓄᓇᕗᒻᒥᐅᑦ 

ᑲᔪᓯᑦᑎᐊᖁᓪᓗᒋᑦ, ᐱᓕᕆᖃᑎᒌᖕᓂᒃᑯᑦ ᐃᑲᔪᖅᑐᐃᓗᑎᒃ ᐃᓱᒪᓕᕆᓂᕐᒧᑦ, ᐋᓐᓂᐊᕐᕕᖕᒥ ᑲᒪᔨᐅᔪᓄᑦ, 

ᐊᓈᓇᒋᔭᐅᔪᓂᑦ ᑲᒪᒋᔭᐅᔪᓄᑦ, ᓴᐳᔾᔭᐅᓗᑎᒡᓗ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐋᓐᓂᖅᓯᖅᑕᐅᕙᒃᑐᑦ.  

 

ᐊᕐᓇᐃᑦ, ᓂᕕᐊᖅᓵᑦ, ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᙱᕈᓘᔭᖅᑐᑦ ᐃᓄᐃᑦ ᑲᑎᒑᖓᑕ, ᐃᓱᒪᒋᔭᑦᑎᓐᓂᒃ 

ᐅᖃᐅᓯᖃᑐᐃᓐᓇᖅᐸᙱᓚᒍᑦ, ᐊᓯᑦᑕ ᓂᐱᖏᑦ ᑐᓴᖅᑕᐅᑎᑉᐸᒃᑕᕗᑦ. ᒫᔾᔨ 8−ᖑᓕᖅᐸᑦ, ᖃᐅᑕᒫᓪᓗ, 

ᐅᐱᒋᓂᐊᖅᐸᕗᑦ ᓴᐱᓕᖅᓴᕋᐃᙱᓐᓂᖏᑦ ᓯᕗᓕᖅᑎᐅᕙᒃᑐᓪᓗ ᐊᕐᓇᐃᑦ, ᓂᕕᐊᖅᓵᑦ, ᐊᕐᓇᐃᓪᓗ ᐊᖑᑏᓪᓗ 

ᐊᔾᔨᒌᙱᕈᓘᔭᖅᑐᑦ ᐃᓄᐃᑦ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ Hᐄᓕ-ᐊᕿᐊᕈᖅ. 

 

ᒥᓂᔅᑕᐅᑉ ᐅᖃᐅᓯᖓ 4 – 7(1)): ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ 

 

ᐊᖓᔪᖅᑳᖅ ᒍᐃᐊᓐ Hᐄᓕ-ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓈᑦᑏᖑᔭᖅ, ᒫᑦᓯ 

8, ᓯᓚᕐᔪᐊᓕᒫᒥ ᐊᕐᓇᐃᑦ ᐅᓪᓗᕆᒻᒪᒍ. ᓄᓇᕗᒻᒥᐅᑦ ᐃᓚᐅᓂᐊᖅᐳᑦ ᐃᓄᖕᓂ ᓄᓇᕐᔪᐊᓕᒫᒥ 

ᖁᕕᐊᓱᒍᑎᖃᕐᓗᑎᒃ ᓴᙱᓂᕆᔭᖏᓐᓂᒃ, ᓯᕗᓕᖅᑎᐅᕙᖕᓂᖏᓐᓂᒃ, ᑐᓐᓂᖅᑯᑎᒋᕙᒃᑕᖏᓐᓂᒡᓗ ᐊᕐᓇᐃᑦ 

ᓂᕕᐊᖅᓵᓪᓗ. ᑖᓐᓇ #GiveToGain ᐱᔾᔪᑕᐅᔪᖅ ᐱᔾᔪᑎᖃᓪᓗᐊᑕᖅᐳᖅ ᐊᔪᕐᓇᙱᑦᑐᑯᓗᖕᒥᒃ ᑭᓯᐊᓂ 

ᐊᓯᔾᔨᖅᐸᓪᓕᐊᔪᓐᓇᖅᑐᒥᒃ ᐃᓱᒪᒋᔭᐅᔪᒥᒃ: ᑐᓂᓯᒑᖓᑦᑕ — ᐱᕕᒃᓴᒃᑰᕋᓗᐊᖅᐸᑦ, ᐃᑲᔫᑎᒃᓴᐅᒐᓗᐊᖅᐸᑦ, 

ᖃᐅᔨᒪᓂᐅᒐᓗᐊᖅᐸᑦ, ᑭᒡᒐᖅᑐᐃᓂᒃᑯᓪᓘᓐᓃᑦ — ᐱᔮᕆᓂᒃᑯᑦ ᑐᓂᓯᓂᖅ ᓴᖅᑭᑎᑦᑎᕙᒃᐳᖅ ᐱᕕᒃᓴᓂᒃ. ᑕᒪᓐᓇ 

ᖃᐅᔨᒪᒐᑦᑎᒍᑦ ᐃᓕᓐᓂᐊᖅᑎᑕᐅᕙᒃᖢᑕᓗ ᒪᒃᑯᖕᓂᑦᑎᓐᓂ − ᓂᕆᖃᑎᒌᒍᑎᒋᓗᒍ ᐊᖑᑕᑦᑎᓐᓂᒃ, 

ᓄᓇᖅᑲᑎᒥᓂᒃ ᐳᐊᕐᕆᔭᕐᓂᕐᒥᒃ ᐃᑲᔪᕐᓂᕐᒥᒃ, ᐅᕝᕙᓘᓐᓃᑦ ᐊᔪᕈᓐᓃᖅᑕᒥᓂᒃ ᑭᖑᕚᒃᓴᑦᑎᓐᓄᑦ 

ᐃᓕᓐᓂᐊᖅᑎᑦᑎᓂᕐᒥᒃ. ᐃᓱᒪᒋᔭᐅᔪᖅ ᑐᓂᕙᑦᑕᕗᑦ ᓄᓇᓕᓕᒫᑦ ᐱᕚᓪᓕᖁᓪᓗᒋᑦ ᑐᙵᕕᒋᔭᐅᒻᒪᑦ ᐃᓅᓯᑦᑎᓐᓄᑦ 

ᓄᓇᕗᒻᒥ. #GiveToGain ᐊᑎᖏᑦ ᒫᓐᓇᓕᓴᐃᑦ ᐃᓄᐃᑦ ᐊᑐᖅᐸᓚᐅᖅᑕᖏᑦ. 

 

ᓄᓇᕘᓕᒫᒥ ᐊᕐᓇᐃᑦ ᓯᕗᒃᑲᖅᑕᐃᕗᑦ ᓴᐱᓕᖅᓴᕋᐃᙱᖦᖢᑎᒃ, ᓇᒡᓕᒍᓱᒃᖢᑎᒃ ᐊᒻᒪ ᐱᔪᒪᓂᖃᑦᑎᐊᖅᖢᑎᒃ. 

ᐃᑲᔫᑎᒋᕙᒃᑕᕗᑦ ᐃᖅᑲᓇᐃᔭᕐᕕᖕᓂ, ᓄᓇᓕᖕᓂ ᑲᑐᔾᔨᖃᑎᒌᓂ, ᓄᓇᒥ, ᐊᖏᕐᕋᑦᑎᓐᓂᓗ ᐋᖅᑭᒃᓱᐃᕙᒃᐳᖅ 

ᓯᕗᓂᒃᓴᑦᑎᓐᓂ ᓄᓇᕘᒥ ᖃᐅᑕᒫᑦ. 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

 

ᐃᓕᓴᕆᔪᒪᔭᒃᑲ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐱᓕᕇᓐᓇᖃᑦᑕᕐᒪᑕ ᐊᕐᓇᐃᑦ ᖁᕝᕙᖅᐹᓪᓕᖁᓪᓗᒋᑦ, 

ᓄᓇᓕᖕᓂ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ ᐊᔭᐅᖅᑐᐃᓪᓗᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ, ᐊᔾᔨᒌᒃᑎᑦᑎᓂᕐᒧᑦ, ᐊᒻᒪᓗ 

ᐱᕕᒃᓴᖃᖅᑎᑦᑎᓂᕐᒧᑦ. ᓯᕗᓕᖅᑎᐅᓂᖏᑦ ᐃᓂᒃᓴᓕᐅᖅᐸᓪᓕᐊᖏᓐᓇᖅᐳᑦ ᐊᕐᓇᐃᑦ ᓂᐱᖏᓐᓂᒃ 

ᐃᑲᔪᖅᑐᐃᓪᓗᑎᒡᓗ ᓄᓇᓕᖕᓂ ᐊᐅᓚᑕᐅᔪᓂᒃ ᐋᖅᑭᒋᐊᕈᑎᒃᓴᓂᒃ ᑕᑯᒃᓴᐅᑎᑦᑎᔪᓂᒃ ᐱᓪᓚᑦᑖᓂᒃ 

ᓴᙱᓂᕆᔭᐅᔪᓂᒡᓗ ᓄᓇᕗᒥᐅᓄᑦ. 

 

ᐃᓚᒋᔭᐅᓪᓗᓂ ᑕᒪᑐᒪᓂ ᐊᕐᕌᒍᒥ #GiveToGain ᐱᔾᔪᑕᐅᔪᒧᑦ, ᐅᐱᒍᓱᒃᐳᒍᑦ ᐱᓕᕆᖃᑎᖃᕈᓐᓇᕋᑦᑕ ᖁᓪᓖᒃᑯᑦ 

ᐊᒻᒪ YWCA-ᐊᒡᕕᒃ ᑲᑐᔾᔨᖃᑎᒌᓂᒃ ᒪᒃᑯᒃᑐᓄᑦ ᓯᕗᓕᖅᑎᐅᓂᕐᒧᑦ ᐊᒻᒪ ᑲᔪᖏᖅᓴᐃᔪᓕᕆᓂᕐᒧᑦ 

ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᓂᕕᐊᖅᓵᓄᑦ ᐊᒻᒪ ᒪᒃᑯᒃᑐᓄᑦ ᐊᕐᓇᓄᑦ. ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ 

ᐱᔾᔪᑎᖃᓪᓗᐊᑕᕐᓂᐊᖅᑐᑦ ᓴᙱᓂᖅᑖᖅᑎᑦᑎᓂᕐᒥᒃ, ᐱᕙᓪᓕᐊᑎᑦᑎᓂᕐᒥᒃ ᓯᕗᓕᖅᑎᐅᓂᕐᒧᑦ 

ᐊᔪᕈᓐᓃᖅᑕᐅᕙᒃᑐᓂᒃ, ᐅᔾᔨᕐᓇᖅᓯᑎᑦᑎᓂᕐᒥᒡᓗ ᓄᓇᓕᖕᓂ ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᐃᓚᖃᕐᓂᐊᖅᖢᓂᓗ 

ᐃᓐᓇᕐᓂᒃ ᐃᓕᓴᐃᓂᕐᒥᒃ ᐃᓕᓐᓂᐊᖃᑎᒥᓂᒡᓗ ᑲᔪᖏᖅᓴᐃᔪᓕᕆᓂᕐᒥᒃ. ᑮᓇᐅᔭᖃᖅᑎᑦᑎᓂᒃᑯᑦ ᓂᕕᐊᖅᓵᓂᒃ 

ᒪᒃᑯᒃᑐᓂᒡᓗ ᐊᕐᓇᓂᒃ ᐅᓪᓗᒥ, ᑐᓂᓯᕗᒍᑦ ᓴᙱᓂᖅᓴᒥᒃ, ᓴᙱᓂᖃᕐᓂᖅᓴᒥᒃ ᑭᖑᕚᒃᓴᑦᑎᓐᓂᒃ ᓯᕗᓕᖅᑎᒃᓴᓂᒃ 

ᓯᕗᓂᒃᓴᒧᑦ. 

 

ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᕆᑎᓪᓗᓂᐅᒃ, ᐅᐱᒋᓚᐅᕐᓚᕗᑦ ᐊᕐᓇᐃᑦ ᐃᒻᒥᓂᒃ ᑐᓂᓯᖃᑦᑕᖅᑐᑦ ᓂᕆᐅᙱᖦᖢᑎᒃ 

ᐅᑎᕐᕕᐅᓂᐊᕆᐊᒃᓴᖅ, ᐊᖏᖅᓯᒪᓗᑕᓗ ᑐᓂᓯᖃᑦᑕᕐᓂᕐᒥᒃ ᐊᔪᕆᖅᓲᔾᔨᓂᒃᑯᑦ, ᐃᑲᔪᖅᑐᐃᓂᒃᑯᑦ, 

ᖃᓄᐃᓕᐅᕐᓂᒃᑯᓪᓗ. ᐊᑕᐅᑦᑎᒃᑯᑦ, ᐋᖅᑭᒃᓱᐃᕙᓪᓕᐊᕗᒍᑦ ᓄᓇᕗᒻᒥ ᑕᒪᕐᒥᑦᑎᐊᖅ ᐊᕐᓇᐃᑦ ᓂᕕᐊᖅᓵᓪᓗ 

ᑲᔪᓯᓂᖃᑦᑎᐊᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃ ᐅᖃᐅᓯᒃᓴᖏᑦ ᓱᓕ. ᒥᓂᔅᑕ ᑯᕋᐃᒃ ᓯᒪᐃᓚᒃ.  

 

ᒥᓂᔅᑕᑉ ᐅᖃᐅᓯᖓ 5 – 7(1): ᓄᓇᕐᔪᐊᒻᒥ ᐊᕐᓇᐃᑦ ᐅᓪᓗᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ, ᓇᖏᖅᓯᕗᖓ 

ᐅᐱᒋᔪᒪᓪᓗᒋᑦ ᐊᕐᓇᐃᑦ ᐱᙳᐊᖅᐸᒃᑐᑦ ᓄᓇᕘᓕᒫᒥ. 

 

ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᕆᑎᓪᓗᓂᐅᒃ, ᐱᙳᐊᖅᑎᖁᑎᕗᑦ ᐸᕐᓇᒃᐸᓪᓕᐊᕗᑦ ᐱᓱᓛᕈᒪᓪᓗᑎᒃ 

ᒪᑐᐃᖅᑕᐅᓕᖅᐸᑦ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓇᖅ. 

 

ᐃᓚᒋᔭᐅᓂᐊᖅᑐᖅ ᐅᐱᒋᑦᑎᐊᖅᑕᕗᑦ ᒪᒃᑯᒃᑐᖅ ᐊᕐᓇᖅ ᐃᖃᓗᑦᑑᑦᑎᐊᕐᒥᐅᑕᖅ, ᐲᑕᓐ ᑎᐅ-ᐊᕐᓇᕕᒐᖅ, 

ᑎᒍᒥᐊᕐᓂᐊᖅᑐᖅ ᓴᐃᒻᒪᑎᒥᒃ ᐱᙳᐊᖅᑎᓄᑦ ᓄᓇᕗᒻᒧᑦ. 

 

ᐅᖃᖅᑎᑦᑎᔩ, ᑖᓐᓇ ᐊᔾᔨᙳᐊᖅ ᑐᑭᖃᑦᑎᐊᕐᒪᑦ. 

 

ᒪᒃᑯᒃᑐᖅ ᐃᓄᒃ ᐊᕐᓇᖅ ᐊᔾᔭᖅᓯᑎᓪᓗᒍ ᓴᐃᒻᒪᑎᑦᑎᓐᓂᒃ ᐊᓐᓂᑭᑦᑐᕐᕕᖕᒧᑦ, ᖃᓪᓗᓈᖅᑕᑐᐃᓐᓇᐅᙱᒻᒪᑦ 

ᐊᒥᐊᖃᑐᐃᓐᓇᙱᖦᖢᓂᓗ. 

 

ᓄᓇᓕᖕᓂ ᐃᖅᓱᖕᓂᐊᕐᒪᑦ. 

ᐅᖃᐅᓯᕐᒥᒃ ᐃᖅᓱᖕᓂᐊᕐᒪᑦ. 

ᑭᖑᕚᕇᓄᑦ ᐃᖅᓱᖕᓂᐊᕐᒪᑦ ᓴᙱᓂᕆᔭᖏᓐᓂᑦ. 

ᑕᐃᓐᓇ ᐊᑐᖅᑎᓪᓗᒍ, ᖃᐅᒪᑦᑎᐊᖅᖢᓂ ᐅᖓᓯᒃᑐᒥ ᐊᖏᕐᕋᕆᔭᒥᓂ, ᑭᒡᒐᖅᑐᐃᕗᖅ ᓄᓇᕗᒻᒥᑦ, ᐅᑭᐅᖅᑕᖅᑐᒥ 

ᐊᕕᒃᓯᒪᓂᐅᔪᒥ ᐋᖅᑭᒃᑕᐅᓯᒪᓪᓗᓂ ᓴᐱᓕᖅᓴᕋᐃᙱᑦᑐᓂᑦ ᐋᖅᑭᒃᑕᐅᓯᒪᓪᓗᓂᓗ ᐃᓚᖏᓐᓂ ᐊᒃᓱᕈᕐᓇᕐᓂᖅᐹᒥ 

ᖃᓄᐃᓕᖓᓂᕆᔭᐅᔪᓂ ᓄᓇᕐᔪᐊᓕᒫᒥ. 

 

ᐱᙳᐊᖅᑎᕗᑦ ᐱᓕᒻᒪᓴᖅᐸᖕᒪᑕ ᑖᖅᑐᒥ ᐅᑭᐅᑯᑖᖑᕙᒃᑐᓂᒃ. 

ᐊᔪᕈᓐᓃᖅᓴᖅᐸᒃᐳᑦ ᓄᑕᐅᔪᓐᓃᖅᐸᓪᓕᐊᔪᓂ ᕼᐋᑭᕐᕕᖕᓂ ᒥᑭᑦᑐᓂᓗ ᐱᙳᐊᕐᕕᖕᓂ. 

ᐅᖓᓯᒃᑐᐊᓗᖕᒧᑦ ᐃᖏᕐᕋᕙᒃᐳᑦ ᓯᓚ ᐊᒃᓱᕈᕐᓇᕋᓗᐊᖅᑎᓪᓗᒍ. 

 

ᓱᓕᓗ, ᒪᑭᑉᐸᒃᐳᑦ. 

 

ᐅᖃᖅᑏ, ᐃᓄᐃᑦ ᐊᕐᓇᐃᑦ ᓴᙱᓂᖃᐃᓐᓇᐅᔭᕐᒪᑕ. ᖃᑕᙳᑎᒌᓂᒃ ᒪᑭᒪᑎᑦᑎᓯᒪᕗᑦ, ᐊᓯᐅᑎᑦᑎᑦᑕᐃᓕᒪᓪᓗᑎᒃ 

ᐃᓕᖅᑯᓯᑦᑎᓐᓂᒃ, ᓴᐳᔾᔨᓯᒪᓪᓗᑎᒃ ᐅᖃᐅᓯᑦᑎᓐᓂᒃ, ᓱᖏᐅᑎᓯᒪᓪᓗᑎᒡᓗ ᐃᓱᒪᑐᓪᓗᑎᒃ ᐱᓇᔪᓪᓚᕆᒃᖢᑎᒡᓗ 

ᐅᑭᐅᖅᑕᖅᑐᒥ ᐊᕙᑎᒋᔭᐅᔪᒥ ᐊᒃᓱᕈᕐᓇᖅᐸᒃᖢᓂ ᖃᐅᑕᒫᑦᑎᐊᖅ. 

 

ᑖᓐᓇᑦᑕᐃᓐᓇᖅ ᓴᐱᓕᖅᓴᕋᐃᙱᓐᓂᖅ ᐱᑕᖃᖅᐳᖅ ᐊᕐᓇᓂᒃ ᐱᙳᐊᖅᑎᓂᒃ. 

 

ᐊᒻᒪᓗ ᓴᓂᐊᓂ ᐃᓄᐃᑦ ᐊᕐᓇᐃᑦ, ᐊᒥᓱᑦ ᐊᓯᖏᑦ ᐊᕐᓇᐃᑦ ᓄᓇᕗᒻᒥ ᐊᖏᕐᕋᖃᖅᑐᑦ, ᐱᙳᐊᖅᑏᑦ ᑲᒪᔨᖏᑦ, 

ᐃᓕᓴᐃᔩᑦ, ᐊᑭᓕᖅᓱᖅᑕᐅᒐᑎᒃ ᐃᑲᔪᖅᑏᑦ, ᐊᒻᒪᓗ ᐱᙳᐊᖅᑏᑦ, ᓇᖏᖃᑎᒌᑦᑐᑦ ᓴᙱᒃᑎᒋᐊᖅᓯᓪᓗᑎᒃ 

ᓄᓇᑦᑎᓐᓂ ᐱᙳᐊᕐᓂᒃᑯᑦ. ᑲᑐᔾᔨᓪᓗᑎᒃ ᐃᔾᔪᐊᒐᒃᓴᑦᑎᐊᕙᐅᕗᑦ ᓯᕗᓕᖅᑎᐅᓂᕐᒥᒃ, ᓴᐱᓕᖅᑕᐃᓕᓂᕐᒥᒃ, 

ᐅᐱᒍᓱᖕᓂᕐᒥᒡᓗ ᒪᒃᑯᒃᑐᖁᑎᑦᑎᓐᓄᑦ. 

 

ᒪᒃᑯᒃᑐᑦ ᐊᕐᓇᐃᑦ ᐱᙳᐊᖃᑕᐅᒑᖓᑕ ᐃᓄᐃᑦ ᐱᙳᐊᕈᓯᑐᖃᖏᓐᓂᒃ, ᐱᙳᐊᖃᑕᐅᑐᐃᓐᓇᖅᐸᙱᓚᑦ. 

ᑲᔪᓯᑎᑦᑎᕗᑦ ᐊᔪᕈᓐᓃᖅᑕᐅᕙᒃᑐᓂᒃ ᑐᙵᕕᓕᖕᓂᒃ ᐊᓐᓇᐅᒪᔪᓐᓇᕐᓂᕐᒥᒃ, ᒪᑭᑕᑦᑎᐊᕈᓐᓇᕐᓂᕐᒥᒃ, 

ᕿᓄᐃᓵᕈᓐᓇᕐᓂᕐᒥᒃ, ᑲᒪᒋᔭᖃᑦᑎᐊᕈᓐᓇᕐᓂᕐᒥᒃ, ᐃᓱᒪᒃᑯᓪᓗ ᓴᙱᔪᖅᓯᐅᕐᓂᕐᒥᒃ. ᑕᒪᒃᑯᐊ ᐱᐅᓂᖏᑦ 

ᓄᑖᖑᙱᓚᑦ. ᐃᓚᓕᐅᑎᓯᒪᖕᒪᑕ ᐃᓅᑉ ᑭᓇᐅᓂᖏᓐᓄᑦ. 

 

ᐊᑖᑕᒋᔭᐅᓪᓗᖓ ᐃᑦᑐᕆᔭᐅᑎᓪᓗᖓᓗ, ᐃᒃᐱᒋᔭᖃᖅᐳᖓ ᐃᒃᐱᒋᑦᑎᐊᖅᑕᓐᓂᒃ ᐊᔾᔨᙳᐊᒥᒃ, ᒪᒃᑯᒃᑐᖅ ᐊᕐᓇᖅ 

ᖁᓱᙱᖦᖢᓂ ᓯᐊᕐᕆᔮᕐᕕᖕᒧᐊᖅᑐᖅ, ᖃᐅᔨᒪᓪᓗᓂ ᑕᐃᑲᓂᕐᒥᐅᑕᐅᖃᑕᐅᓂᕐᒥᓂᒃ. 

 

ᐱᙳᐊᕐᓂᖅ ᐱᕚᓪᓕᖅᑎᑦᑎᕙᒃᐳᖅ ᑎᒥᒃᑯᑦ ᓴᙱᓂᑐᐃᓐᓇᐅᙱᑦᑐᒥᒃ. 

ᖁᓱᔪᓐᓃᖅᐹᓪᓕᕐᓇᖅᐳᖅ. 

ᓯᕗᓕᖅᑎᙳᖅᐸᓪᓕᐊᑎᑦᑎᕙᒃᐳᖅ. 

ᐅᒃᐱᕆᔭᖃᑦᑎᐊᓕᕐᓇᖅᐳᖅ. 

 

ᑲᓇᑕᓕᒫᒥ, ᐊᕐᓇᐃᑦ ᐱᙳᐊᕈᓯᖏᑦ ᐱᕈᖅᐸᓪᓕᐊᖏᓐᓇᖅᐳᑦ ᐱᙳᐊᕐᓂᐅᔪᓂ ᓲᕐᓗ ᑲᓇᑕᒥ 

ᐱᙳᐊᕕᒡᔪᐊᕐᓂᐅᔪᓂ ᑕᐅᕗᖓᓗᐊᒃᑲᓐᓂᕐᓗ. ᑭᓯᐊᓂᓕ ᑕᒫᓂ ᓄᓇᕗᒻᒥ, ᑲᔪᓯᑦᑎᐊᕐᓂᕗᑦ ᓇᓂᔭᐅᕙᖕᒥᔪᖅ 

ᐱᕕᒃᓴᐅᔪᓂᒃ. 

 

ᓇᓂᔭᐅᓯᒪᒋᕗᖅ ᒪᒃᑯᒃᑐᒥ ᐊᕐᓇᒥᒃ ᑲᖏᖅᖠᓂᕐᒥ ᕼᐋᑭᖃᑕᐅᔪᒪᓕᖅᑎᓪᓗᒍ. 

ᓇᓂᔭᐅᓯᒪᒋᕗᖅ ᒪᒃᑯᒃᑐᒥ ᐃᖃᓗᖕᓂ ᖃᐅᔨᕙᓪᓕᐊᓪᓗᓂ ᓵᓚᖃᕋᓱᐊᕈᒪᓂᕐᒥᓂᒃ. 

ᓇᓂᔭᐅᓯᒪᒋᕗᖅ ᐊᕐᓇᓂᒃ ᑲᒪᔨᐅᔪᓂᒃ ᑭᖑᕚᒃᓴᑦᑎᓐᓄᑦ, ᓇᓗᓇᐃᖅᓯᓪᓗᑎᒃ ᐊᖅᑯᑎᒃᓴᖅ ᓯᕗᒻᒧᑦ 

ᓴᙱᓂᖅᓴᐅᓂᐊᕐᓗᓂ ᐊᒻᒪᓗ ᓯᕕᑐᓂᖅᓴᐅᓗᓂ ᑐᓂᔭᐅᓚᐅᖅᑐᒥᑦ. 

 

ᐅᖃᖅᑎᑦᑎᔩ, ᐲᑕᓐ ᓴᐃᒻᒪᑎᑦᑎᓐᓂᒃ ᐃᖅᓱᒃᑳᖓᑦ ᒪᑐᐃᖅᑕᐅᓕᖅᑎᓪᓗᒋᑦ ᐱᙳᐊᕕᒡᔪᐊᕐᓇᐃᑦ, 

ᐃᖅᑲᐃᑎᑦᑎᖃᑦᑕᖅᐳᖅ ᒪᒃᑯᒃᑐᑦ ᐊᕐᓇᓕᒫᑦ ᖁᙱᐊᕐᓂᖏᓐᓂᒃ ᓄᓇᓕᓕᒫᓂ ᓄᓇᕘᓕᒫᒥ ᓴᙱᓂᖏᑦ, 

ᓴᐱᓕᖅᓴᕋᐃᙱᑦ, ᐊᒻᒪ ᐱᑦᑎᐊᕐᓂᖏᑦ ᐃᓚᒋᓕᕇᕐᒪᒋᑦ ᑭᓇᐅᓂᕐᒥᓄᑦ. 

ᐃᑲᔪᖅᑐᐃᒑᖓᑦᑕ ᐊᕐᓇᓂᒃ ᐱᙳᐊᖅᑎᓂᒃ, ᑮᓇᐅᔭᖃᖅᑎᑦᑎᓲᖑᕗᒍᑦ ᖃᓄᐃᙱᑦᑎᐊᖅᑐᓂᒃ ᓄᓇᓕᖕᓂᒃ. 

ᑮᓇᐅᔭᖃᖅᑎᑦᑎᓲᖑᕗᒍᑦ ᓯᕗᓕᖅᑎᐅᓂᕐᒥᒃ. 

ᑮᓇᐅᔭᖃᖅᑎᑦᑎᓲᖑᕗᒍᑦ ᓴᙱᓂᖃᐃᓐᓇᖁᓪᓗᒋᑦ ᐊᕐᓇᐃᑦ ᓄᓇᕘᓕᒫᒥ. 

 

ᐊᕐᓇᓕᒫᓄᑦ ᓂᕕᐊᖅᓵᓄᓪᓗ ᐱᓕᒻᒪᒃᓴᖅᐸᒃᑐᓄᑦ, ᐱᒡᒍᓴᐅᑎᖃᑕᐅᕙᒃᑐᓄᑦ, ᑲᒪᔨᐅᕙᒃᑐᓄᑦ, 

ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᕙᒃᑐᓄᑦ, ᐱᓇᔪᐃᓐᓇᖅᐸᒃᑐᓄᓪᓗ, ᖁᔭᓐᓇᒦᒃ. 

 

ᐅᔭᒥᖕᓂᒃ ᑎᒍᒥᐊᑐᐃᓐᓇᙱᑦᑐᓯ. 

ᐃᖅᓱᖃᑦᑕᕋᔅᓯ ᐱᐅᓯᑐᖃᑦᑎᓐᓂᒃ. 

ᐸᓂᕗᑦ ᐃᕐᖑᑕᕗᓪᓗ ᓯᕗᒻᒧᐊᒃᐸᓪᓕᐊᑎᓪᓗᒋᑦ ᐃᖅᓱᖃᑦᑕᕋᔅᓯᐅᒃ. 

 

ᐊᒻᒪᓗ ᓯᕗᓂᒃᓴᕗᑦ ᐃᖅᓱᖃᑦᑕᕋᔅᓯᐅᒃ. 

 

ᓄᖅᑲᐅᓯᕐᓗᖓ, ᑐᙵᓱᒃᑎᑦᑐᒪᕙᒃᑲ ᓄᓇᓕᖕᓂ ᓯᕗᓕᖅᑎᓕᒫᑦ ᑕᑯᔭᖅᑐᖁᓪᓗᒋᑦ ᐱᓕᕆᕝᕕᒋᔭᕐᒪ ᐅᓇ 

ᓂᕕᐊᖅᓵᓄᑦ ᐱᓕᕆᐊᖑᔪᓐᓇᖅᑐᖅ ᖃᐅᔨᒋᐊᕐᓗᒋᓪᓗ ᐱᙳᐊᖅᑐᓕᕆᓂᖅ ᑭᐱᙳᐃᔭᖅᑎᑦᑎᓂᕐᓗ 

ᐱᓕᕆᕝᕕᖓᓂ ᐃᑲᔫᑎᒃᓴᓂᒃ ᐃᑲᔪᕈᑎᒃᓴᓂᒃ ᖁᕕᐊᓲᑎᖃᖅᑎᓪᓗᒋᑦ ᐊᒻᒪᓗ ᓴᖅᑭᔮᖅᑎᑦᑎᑎᓪᓗᒋᑦ 

ᐱᙳᐊᖅᑐᓕᕆᓂᕐᒥᒃ ᐊᕐᓇᓄᑦ ᓂᕕᐊᖅᓵᓄᓪᓗ ᓄᓇᑦᑎᓐᓂ. 

ᒪ'ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ ᓱᓕ. ᒥᓂᔅᑕ ᑯᓄᒃ.   

 

ᒥᓂᔅᑕᑉ ᐅᖃᐅᓯᖓ: 6 – 7(1): ᐃᓅᔪᓐᓃᕐᓂᖓ ᔩᓚ ᐸᓪᓗᖅ−ᑯᓗᑎᐊᐃ 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᓄᒫᓱᒃᖢᖓ ᐃᓕᓴᕆᔪᒪᓪᓗᒍ ᔩᓚ ᐸᓪᓗᖅ-ᑯᓘᑎᐊᐃ ᐃᓅᔪᓐᓃᓚᐅᕐᓂᖓᓂᒃ ᔭᓄᐊᕆ 1, 2026-ᖑᑎᓪᓗᒍ. 

 

ᔩᓚ ᓄᓕᐊᕆᔭᐅᑦᑎᐊᓚᐅᖅᑐᖅ, ᓇᒡᓕᒍᓱᒃᖢᓂ ᐊᐃᑉᐸᕆᔭᐅᓪᓗᓂ, ᐊᓈᓇᒋᔭᐅᑦᑎᐊᖅᐸᒃᖢᓂᓗ ᕿᑐᕐᖓᒥᓄᑦ 

ᐃᓚᒥᓄᓪᓗ. ᐊᖏᕐᕋᖓ ᑐᙵᕕᒋᔭᐅᓚᐅᖅᐳᖅ ᓴᙱᓂᕆᔭᖓᓄᑦ, ᖃᑕᙳᑎᖏᓪᓗ ᐆᒻᒪᑎᒋᔭᐅᓪᓗᑎᒃ 

ᐃᓅᓯᖓᓄᑦ. ᑭᓯᐊᓂ ᓇᒡᓕᒍᓱᖕᓂᖓ ᐅᖓᑖᓅᓚᐅᖅᐳᖅ ᖃᓂᒋᔭᒥᓄᑦ — ᑎᑭᐅᑎᓚᐅᖅᐳᖅ 

ᐃᓕᓐᓂᐊᕐᕕᐊᕈᓯᕐᓄᑦ, ᖃᐅᔨᓴᕐᕕᖕᓄᑦ ᐊᒻᒪ ᓄᓇᓕᖕᓄᑦ. 

 

ᐅᖃᖅᑎᑦᑎᔩ, ᔩᓚ ᐃᓅᓯᕐᒥᓂᒃ ᑐᓂᓯᒪᑦᑎᐊᓚᐅᖅᑐᖅ ᐃᓄᒃᑐᑦ. ᐃᓕᓴᐃᔨᑦᑎᐊᕙᐅᓪᓗᓂ, ᐃᒃᐱᒋᔭᐅᑦᑎᐊᖅᖢᓂ 

ᖃᐅᔨᓴᖅᑎᐅᓪᓗᓂ, ᑐᑭᓕᐅᕆᔪᓐᓇᑦᑎᐊᖅᖢᓂ, ᐃᓕᑕᕆᔭᐅᓯᒪᓪᓗᓂᓗ ᐃᓄᒃᑐᑦ ᐅᖃᓪᓚᒍᓐᓇᑦᑎᐊᖅᖢᓂ, 

ᑕᖃᓱᐃᑦᑑᓪᓗᓂ ᐱᓕᕆᖃᑦᑕᓚᐅᖅᐳᖅ ᐅᖃᐅᓯᖅ ᐊᓐᓇᐅᒪᑐᐃᓐᓇᖁᓇᒍ, ᑭᓯᐊᓂ ᐃᖏᕐᕋᑦᑎᐊᖁᓪᓗᒍ. 

ᓯᕗᒻᒧᐊᒃᑎᑦᑎᒐᓗᐊᕈᓂ ᖃᐅᔨᓴᕐᓂᕐᒥᒃ, ᐋᖅᑭᒃᓱᐃᓂᕐᒥᒃ ᓄᑖᓂᒃ ᐋᖅᑭᒃᓱᐃᓂᕐᒥᒃ ᓄᑖᓂᒃ ᐅᖃᐅᓯᕐᓂᒃ, 

ᐅᕝᕙᓘᓐᓃᑦ ᑲᔪᖏᖅᓴᐃᓂᕐᒥᒃ ᑭᖑᕚᒃᓴᑦᑎᓐᓄᑦ ᐅᖃᓪᓚᒃᑎᐅᓂᐊᖅᑐᓂᒃ ᐊᒻᒪ ᖃᐅᔨᒪᔪᕐᔪᐊᓂᒃ, 

ᓯᕗᒃᑲᖅᑕᖅᑎᐅᓚᐅᖅᐳᖅ − ᐊᔭᐅᖅᑐᐃᖏᓐᓇᖅᖢᓂ ᐊᒻᒪ ᓴᐳᔾᔨᕐᔪᐊᖅᐸᒃᖢᓂ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪ 

ᑭᓇᐅᓂᖏᓐᓂᒃ. 

ᓇᖕᒥᓂᓕᒫᖏᓐᓂ ᐱᓕᕆᔨᒻᒪᕆᐅᓂᕐᒥᓂᓗ ᐱᒋᐊᖅᑎᓯᒪᔭᖏᓐᓂ, ᐊᑕᐅᓯᖅ ᑕᓯᐅᖅᓯᔾᔪᑎ 

ᐊᑕᐅᓰᓐᓇᐅᖏᓐᓇᓚᐅᖅᐳᖅ: ᐊᒃᓱᕉᑎᖃᐃᓐᓇᖅᖢᓂ ᐱᐅᒃᓴᕐᓂᖓᓂᒃ ᐃᓄᒃᑐᑦ. ᐱᓕᕆᐊᖓᑕ 

ᐅᖓᑖᓅᖓᓚᐅᖅᐳᖅ; ᑕᐃᒪᐃᖁᔭᐅᓚᐅᖅᐳᖅ. ᐊᒃᓱᕉᑎᒋᔭᒥᒍᑦ, ᓴᙱᒃᑎᒋᐊᖅᑎᑦᑎᓚᐅᖅᐳᖅ 

ᐅᖃᐅᓯᑐᐃᓐᓇᐅᙱᑦᑐᒥᒃ, ᑭᓯᐊᓂᑦᑕᐅᖅ ᐃᓕᖅᑯᓯᕆᔭᐅᔪᒥᒃ, ᐱᐅᓯᕆᔭᐅᕙᓚᐅᖅᑐᒥᒃ, ᓯᕗᓂᒃᓴᒥᒡᓗ. 

 

ᐅᖃᖅᑎᑦᑎᔩ, ᐃᓄᒃᑐᑦ ᓄᓇᖅᑲᑎᒌᑦ ᐊᓯᐅᔨᕗᑦ ᐊᔪᙱᑦᑐᒻᒪᕆᖕᒥᒃ. ᐃᓅᔪᓐᓃᕐᓂᖓ ᕿᒪᐃᕗᖅ ᐊᖏᔪᒻᒪᕆᖕᒥᒃ 

ᐱᑕᖃᙱᑦᑐᒥᒃ, ᑭᓯᐊᓂᓗᑦᑕᐅᖅ ᕿᒪᐃᓯᒪᓂᕆᔭᖓ ᐊᑐᐃᓐᓇᖅᐳᖅ ᐅᖃᐅᓯᓕᒫᑎᒍᑦ ᐃᓕᓴᐃᔾᔪᑕᐅᔪᑎᒍᑦ, 

ᑕᒪᕐᒥᑦᑎᐊᖅ ᑐᑭᓕᐅᖅᑕᐅᓯᒪᔪᑦ ᐱᔭᕇᖅᑕᐅᓯᒪᓪᓗᑎᒃ, ᑕᒪᕐᒥᑦᑎᐊᕐᓗ ᒪᒃᑯᒃᑐᑦ ᑲᔪᖏᖅᓴᖅᑕᐅᓪᓗᑎᒃ 

ᑲᔪᓯᑎᑦᑎᔪᒪᓪᓗᑎᒃ ᐃᓄᒃᑐᑦ ᓯᕗᒻᒧᐊᒃᑎᑦᑎᓂᕐᒥᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒐᕙᒪᒃᑯᓐᓂᙶᖅᑐᖓ ᑖᓐᓇ ᐃᑲᔪᖅᓯᒪᕝᕕᒋᓚᐅᖅᑕᖓ ᐅᐃᒻᒥᓄᑦ ᐊᒻᒪ 

ᕿᑐᕐᖓᒥᓄᑦ ᐊᒻᒪ ᐃᓚᓕᒫᕐᒥᓄᑦ ᐃᖅᑲᐅᒪᕙᕗᑦ ᑕᓐᓇ, ᖁᕕᐊᒋᓪᓗᒍᓗ ᑖᔅᓱᒪ ᔩᓚ ᐸᓪᓗᖅ-ᑯᓘᑦᑎᔭᐃ, 

ᐅᖓᓕᖅᑕᐅᓂᐊᖅᑐᖅ ᐃᓄᒃᑐᑦ ᐅᖃᖃᑦᑕᓚᐅᕐᓂᖓ ᐊᒻᒪ ᐃᖅᑲᐅᒪᓂᐊᖅᐸᕗᑦ ᑖᓐᓇ ᑲᔪᓯᑎᑦᓯᓂᐊᕐᒪᑦ 

ᐅᕙᑦᑎᓐᓄ, ᓯᕗᓂᒃᓴᑦᑎᓄᑦ, ᐅᖃᐅᓯᒃᑎᓐᓄᑦ, ᐃᓄᒃᑎᑐᑦ ᑲᔪᓰᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ:  ᖁᔭᓐᓇᒦᕆᕙᒋᑦᑕᐅᖅ, ᒥᓂᔅᑕ ᑯᓄᒃ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᒥᔅ ᑯᓘᑦᑎᔭᐃ ᐸᓪᓗᖅ ᐃᓕᓴᐃᔨᒋᖃᑦᑕᓚᐅᖅᓯᒪᒻᒥᒐᒃᑯᒃ ᓄᓇᕗᑦ ᓯᕗᓂᒃᓴᕗᒻᒥ, ᐃᓱᒪᒋᑦᓯᐊᖅᐸᕗᑦ 

ᐅᐃᖓ, ᐃᕐᓂᖏᓪᓗ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ ᓚᐃᔪᓪ. 

 

ᒥᓂᔅᑕᑉ ᐅᖃᐅᓯᖓ 7 – 7(1): ᓄᖅᑲᐅᓯᕐᓂᖓ ᐹᑦᓯ ᑯᒃᓱᒃ 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ ᓚᐃᔪᓪ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᐃᓕᖅᓴᖅᓯᔪᒪᓪᓗᖓ 

ᐱᓪᓗᕆᑦᑐᒻᒪᕆᒻᒥᑦ ᐊᕐᓇᕐᒥᑦ ᑖᓐᓇ ᑐᓂᓯᒪᓂᖃᑦᑎᐊᖅᓯᒪᓂᖓ ᐃᖅᑲᓇᐃᔮᖃᕐᓂᕐᒧᑦ ᐃᓪᓗᓕᕆᓂᕐᒧᑦ ᓄᓇᕗᒻᒥ 

ᐅᑭᐅᑦ 30 ᐅᖓᑖᓃᓕᖅᑐᑦ.  

 

ᐹᑦᓯ ᑯᒃᓱᒃ ᓄᖅᑲᓕᖅᑐᖅ ᐃᓐᓇᐅᓂᕐᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᓐᓂᑦ ᑕᕝᕙᓂ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᓚᐅᖅᑐᖅ ᐃᖅᑲᓇᐃᔭᖅᑎᐅᓯᒪᓪᓗᓂ, ᐅᐱᒍᓱᑦᑎᐊᖅᐳᖓᓗ ᐃᓕᓴᕆᔪᓐᓇᕋᒃᑭᑦ ᐊᒥᓱᒻᒪᕆᓐᓂᑦ 

ᐃᑲᔪᖅᓯᒪᓂᖃᕐᒪᑦ ᒐᕙᒪᒋᔭᑦᑎᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ. 

 

ᑯᒃᓱᒃ ᐃᓪᓗᓕᕆᓂᕐᒥ ᐱᓕᕆᐊᖃᕐᓂᖓ ᐱᒋᐊᓚᐅᖅᐳᖅ 1989-ᖑᑎᓪᓗᒍ, ᐊᕐᕕᐊᑦ ᐃᓪᓗᓕᕆᔨᒃᑯᑦ 

ᑲᑐᔾᔨᖃᑏᒋᒃᑯᖏᓐᓄᑦ ᐊᐅᓚᑦᑎᔨᒧᑦ ᑐᖏᓕᖅᑖᖑᑎᓪᓗᒍ. ᑕᐃᒃᑯᓇᓂ ᐊᕐᕌᒍᓂ ᐱᒋᐊᕋᑖᖑᑎᓪᓗᒍ, 

ᑐᑭᓯᕙᓪᓕᐊᓕᓚᐅᖅᐳᖅ ᐃᓪᓗᓕᕆᓂᖅ ᐊᔅᓱᕈᕐᓇᕈᑕᐅᓂᖓᓂ ᓄᓇᓕᓐᓄᑦ. 

 

1999-ᖑᑎᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓅᓚᐅᖅᑐᖅ ᐊᐅᓚᑦᑎᔨᐅᓕᖅᑐᓂᑦ 

ᐊᑐᖅᑐᐊᖅᑕᐅᔪᓄᑦ ᐱᓕᕆᐊᔅᓴᖏᓐᓄᑦ, ᐊᒻᒪᓗ ᑐᑭᒧᐊᑎᑦᑎᔨ ᐊᐅᓚᓂᕆᔭᐅᕙᒃᑐᓄᑦ ᓅᓚᐅᖅᑐᖅ, ᐊᒻᒪᓗ 

ᐊᖓᔪᖅᑳᑉ ᑐᖏᓕᐊᓄᑦ, ᐊᒻᒪᓗ, ᒫᓐᓇ ᕋᑖᖅ, ᑐᑭᒧᐊᑎᑦᑎᔨᒻᒪᕆᒃ, ᐱᓕᕆᐊᔅᓴᓄᑦ. 

 

ᑕᕝᕙᓃᑦᑎᓪᓗᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ, ᑖᓐᓇ ᑯᒃᓱᒃ ᐃᑲᔪᖅᓯᒪᔪᖅ ᓯᕗᓕᕐᓂᕐᒥᑦ ᑯᐊᐳᕇᓴᒃᑯᑦ 

ᐊᑐᐊᒐᓕᐊᕆᓯᒪᔭᖏᓐᓂᑦ ᐊᑕᖏᐸᓗᑦᑐᓂᒋᑦ. ᐱᓕᕆᐊᖃᖅᓯᒪᓪᓗᐊᑕᖃᑕᐅᔪᖅ ᒫᓐᓇ ᐊᑐᖅᑕᐅᔪᓂᑦ ᓄᓇᓕᓐᓂᑦ 

ᐃᓪᓗᓕᕆᓂᕐᒧᑦ ᐊᑐᖅᑐᐊᖅᑕᐅᔪᓂᑦ ᐊᑭᖏᓐᓂᑦ, ᐃᑲᔪᖅᑐᓂᑦ ᑖᒃᑯᐊ ᐊᑐᖅᑐᐊᕈᑎᓄᑦ ᐊᑭᖏᑦ 

ᓈᒻᒪᓂᖅᓴᐅᖁᓪᓗᒋᑦ ᐊᑭᑐᓗᐊᙱᓪᓗᑎᑦ ᓄᓇᕗᒻᒥᐅᓄᑦ. ᐃᑲᔪᖅᓯᒪᒻᒥᔪᖅ ᐋᖅᑭᔅᓱᐃᓂᕐᒥᑦ ᓄᓇᕗᒻᒥ ᓄᑖᓂᑦ 

ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐱᓕᕆᐊᒃᓴᒥ, ᐃᑲᔪᖅᑐᓂ ᐃᓚᒌᑦ ᐊᖅᑯᑎᖃᖁᓪᓗᒋᑦ ᑎᑭᐅᑎᓗᑎᓪᓗ 

ᐃᓪᓗᔅᓴᖃᑦᑎᐊᕈᓐᓇᓂᕐᒥᑦ. 

 

ᑖᓐᓇ ᑯᒃᓱᒃ ᐊᓯᖏᓐᓂᑦᑕᐅᖅ ᐃᓪᓗᓕᕆᔨᒃᑯᓐᓄᑑᙱᑦᑐᖅ ᐱᔨᑦᑎᖅᓯᒪᔪᖅ. ᓄᓇᓕᒻᒥᑦ ᖃᓄᑐᐃᓐᓇᖅ 

ᐊᔾᔨᒌᙱᑦᑐᓂᑦ ᐱᓕᕆᖃᑕᐅᖃᑦᑕᕐᒥᔪᖅ − ᐃᔅᓯᕙᐅᑕᕆᔭᐅᓪᓗᓂ ᓄᓇᓕᓐᓂᑦ ᐃᓕᓐᓂᐊᕐᓂᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᒪᐃᔭᐅᑉ ᑐᖏᓕᐊᓄᑦ ᐊᕐᕕᐊᓂ, ᐊᒻᒪᓗ ᐊᒥᓱᑲᓪᓚᒻᒪᕆᓐᓄᑦ ᑲᑎᒪᕕᐅᖃᖅᑐᓂᑦ ᐊᒻᒪᓗ 

ᓄᓇᓕᓐᓂᑦ ᑲᑐᔾᔨᖃᑎᖐᖑᔪᓂᑦ. ᐊᑭᓕᖅᓱᖅᑕᐅᖏᓪᓗᓂ ᐃᑲᔪᕈᒪᓂᓗ ᐊᒻᒪᓗ ᐃᑲᔪᕈᒪᓂᖃᑦᑎᐊᕐᓂᖓ 

ᓴᖅᑭᔮᖅᑎᑦᑎᔪᖅ ᖃᓄᐃᑦᑑᓂᖓᓂᒃ ᓯᕗᓕᖅᑎᐅᑎᓪᓗᒍ, ᓯᕗᓕᓲᖑᒻᒪᑦ ᐆᒻᒪᑎᒻᒥᓄᑦ ᐊᒻᒪᓗ 

ᖃᐅᔨᒪᓂᖃᑦᑎᐊᕐᓂᖓᓄᓪᓗ. 

 

ᐃᓅᓯᕐᒥᓂᒃ, ᑯᒃᓱᒃ ᐅᐱᒋᒻᒪᕆᑦᑐᓂ 30-ᓂᑦ ᐃᕐᖑᑕᖃᖅᑐᓂ ᐊᒻᒪᓗ 10-ᖑᓪᓗᑎᑦ ᐃᓗᓕᖏᑦ. 

ᖃᐅᔨᒪᔭᐅᓂᖃᖅᑐᖅ ᐊᖏᕐᕋᕐᒥᓂᒃ ᐆᒻᒪᑎᒥᓂᓪᓗ ᑕᒪᐃᓐᓄᓕᒫᖅ ᒪᑐᐃᖓᓂᖃᕐᓂᖓᓂᒃ, ᐊᒻᒪᓗ 

ᐱᓕᕆᓗᐊᖅᑎᓐᓇᒍ, ᐃᓪᓗᕋᓛᕐᒥᓄᑦ ᐊᐅᓪᓛᖅᓯᒪᒋᐊᖅᑐᖃᑦᑕᖅᑐᖅ ᑕᖃᐃᖅᓯᕆᐊᖅᑐᖅᑐᓂ ᐊᒻᒪᓗ ᓄᓇᒥ 

ᑲᔾᔭᐅᓴᒋᐊᖅᑐᖅᑐᓂ. 

 

ᐅᖃᖅᑎ, ᐃᖅᑲᓇᐃᔮᖃᖅᓯᒪᔪᓂᑦ ᑕᐃᒫᑎᒋ ᑯᒃᓱᒃ ᐃᖅᑲᓇᐃᔮᖃᖅᓯᒪᔪᑦ ᐊᒥᓲᙱᒻᒪᑕ. ᐃᓅᓯᕐᒥᓂᒃ 

ᐱᓕᕆᓯᒪᔪᖅ ᐅᑭᐅᒐᓵᓗᓐᓄᑦ ᓄᓇᕗᒻᒥᐅᓂᑦ ᐱᔨᑦᑎᕋᕐᓂᕐᒧᑦ, ᐊᒻᒪᓗ ᐃᓪᓗᓕᕆᓂᕐᒧᑦ ᐱᓕᕆᐊᔅᓴᖏᓐᓂᑦ, 

ᐊᑐᐊᒐᖏᓐᓂᑦ, ᐊᒻᒪᓗ ᐃᑲᔪᖅᓯᒪᓂᖓᓄᑦ ᐃᓅᖃᑎᒌᓕᖅᑎᑦᑎᓂᕐᒥᑦ ᓱᓕ ᑲᔪᓯᓂᐊᖅᑐᖅ ᐃᓚᒌᓄᑦ ᓄᓇᓕᓐᓂᑦ 

ᐊᕐᕌᒍᒐᓚᓐᓄᑦ ᓱᓕ ᐊᑐᕐᓂᐊᖅᑕᑎᓐᓄᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐴᕆᓴᖓᓐᓂ ᐃᖅᑲᓇᐃᔭᖅᑎᖏᓪᓗ ᒐᕙᒪᒃᑯᓂᓪᓗ ᐱᔾᔪᑎᓗᒋᑦ, 

ᖁᔭᓕᕕᒋᑦᑎᐊᖅᐸᕗᑦ ᑖᓐᓇ ᐹᑦᓯ ᑯᒃᓱᒃ ᐱᔨᑦᑎᖅᓯᒪᓂᖃᑦᑎᐊᓪᓚᕆᓐᓂᖓᓄᑦ, ᓯᕗᓕᖅᓯᒪᓂᖓᓄᑦ, ᐊᒻᒪᓗ 

ᑭᖑᓂᖓᒍᓪᓗ ᐊᑦᑐᐃᓯᒪᓂᖃᐃᓐᓇᕐᓂᐊᖅᑐᓂ ᐱᓕᕆᑦᑎᐊᓚᐅᕐᓂᖓᓄᑦ. ᖃᓄᐃᙱᑦᑎᓪᓚᕆᖁᔭᕗᑦ ᑕᕝᕙᓂ 

ᐊᑭᓕᐅᓯᐊᔅᓴᒥᓂᒃ ᓇᒻᒥᓂᖅ ᐱᔾᔪᑎᓯᒪᒻᒪᑦ ᐊᓯᐊᓄᑦ ᓅᒋᐊᓕᖅᑎᓪᓗᒍ ᐱᓕᕆᐊᕆᓂᐊᓕᖅᑕᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃᐸᕗᑦᑕᐅᖅ. ᒥᓂᔅᑕᐅᑉ ᐅᖃᐅᓯᒃᓴᖏᑦ, ᒥᓂᔅᑕ ᕼᐄᓕ−ᐊᕿᐊᕈᖅ. 

 

ᒥᓂᔅᑕᑉ ᐅᖃᐅᓯᖓ 8 – 7(1): ᐊᕐᓇᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐱᓕᕆᐊᖑᕙᓪᓕᐊᔪᒪᔪᑦ 

 

ᐊᖓᔪᖅᑳᖅ ᒍᐊᐃᓐ ᕼᐄᓕ-ᐊᕿᐊᕈᖅ: ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᔪᖓ ᐱᒻᒪᕆᐅᓂᖓᓂᒃ ᐊᕐᓇᐃᑦ 

ᓂᐱᖏᑦ ᓯᕗᒻᒥᖅᑕᐅᖁᓪᓗᒋᑦ ᐊᖅᑯᑎᒋᔪᓐᓇᖅᑕᖏᓪᓗ ᐊᕐᓇᐃᑦ. ᐊᖑᑎᓄᑦ ᐊᑐᖅᑕᐅᓯᐅᑎᖃᕐᓂᖅ 

ᐃᖅᑲᓇᐃᔮᓂᒃ. ᐅᖃᖅᑏ, ᐊᖏᖅᑕᐅᔪᒪᕗᖓ ᐱᐊᓂᑦᓱᒪᓪᓗᒍ ᐅᖃᐅᓯᑦᓴᒃᑲ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᐱᕆᒻᒪᑦ ᐅᖃᐅᓯᒃᓴᕆᔭᖏᑦ ᒥᓂᔅᑕᐃᑦ ᐱᔭᕇᕈᒪᓪᓗᒍ, ᓈᒻᒪᒃᓴᖅᐱᓯ? 

ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

 

ᐅᖃᖅᑎ: ᒥᓂᔅᑕ ᕼᐄᓕ−ᐊᕿᐊᕈᖅ. ᑲᔪᓯᓚᐅᕐᒥᒋᑦ. 

 

ᐊᖓᔪᖅᑳᖅ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ ᑲᑎᒪᔩᓪᓗ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓂᒃ ᐊᕐᓇᐃᑦ ᓂᐱᖃᖅᑎᑕᐅᒃᑲᓐᓂᕐᓗᑎᒃ ᓯᕗᒻᒧᐊᒃᑎᑕᐅᓗᑎᒡᓗ ᐊᕐᓇᐃᑦ 

ᐃᖅᑲᓇᐃᔮᕆᔪᒪᔭᖏᑦ ᐊᖑᑎᓄᑦ ᐊᐅᓚᑕᐅᕙᒃᑐᑑᓚᐅᖅᑐᓂᑦ ᐃᖅᑲᓇᐃᔭᕐᕕᖕᓂ. 

 

ᐊᒥᓱᓂᑦ ᐱᓕᕆᕝᕕᐅᔪᓂᑦ ᓄᓇᕗᒻᒥ, ᐃᓚᐅᓪᓗᑎᒃ ᐆᒻᒪᖅᑯᑎᓕᕆᓂᖅ ᐊᐅᓚᔪᓐᓇᐅᑎᓕᕆᓂᕐᓗ, ᐊᕐᓇᐃᑦ 

ᓯᕗᓕᖅᑎᐅᖏᓐᓇᖅᐳᑦ ᑕᐃᔅᓱᒪᓂ ᑭᒡᒐᖅᑐᖅᑕᐅᙱᓗᐊᖅᐸᓚᐅᖅᑎᓪᓗᒋᑦ. ᐱᕙᓪᓕᐊᒐᓗᐊᖅᑎᓪᓗᒋᑦ, 

ᐊᒃᓱᕉᑕᐅᕙᒃᑐᑦ ᐊᕐᓇᓄᑦ ᑖᒃᑯᓇᓂ ᐃᓂᒋᔭᐅᔪᓂᑦ ᐃᓛᓐᓂᒃᑯᑦ ᐳᐃᒍᖅᑕᐅᕙᒃᐳᑦ 

ᐃᓱᒪᒋᔭᐅᙱᓗᐊᖅᖢᑎᒡᓘᓐᓃᑦ. ᑲᒪᒋᓂᐊᕐᓗᒋᑦ ᑕᒪᒃᑯᐊ ᐊᑐᓪᓚᑦᑖᖅᑐᑦ ᓯᕗᓕᖅᑎᓪᓚᕆᐅᓗᓂ 

ᐱᕙᓪᓕᐊᑎᑦᑎᔭᕆᐊᖃᖅᐳᑦ, ᑲᔪᖏᖅᓴᐃᓗᑎᒃ, ᓴᖅᑭᑎᑦᑎᓗᑎᒡᓗ ᐃᑲᔪᖅᑐᐃᔪᓂᒃ ᐱᓕᕆᔨᒻᒪᕆᖕᓂᑦ. 

 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒍᓱᒃᐳᖓ ᓇᓗᓇᐃᖅᓯᔪᓐᓇᕋᒪ ᓴᖅᑭᑕᐅᓵᓚᐅᖅᑐᒥᒃ ᐊᕐᓇᐃᑦ ᐊᒃᑐᖅᑕᐅᓯᒪᔪᑦ ᓯᕗᓕᖅᑎᐅᓂᕐᒧᑦ 

ᐱᕙᓪᓕᐊᔪᒪᔪᑦ ᐱᓕᕆᐊᖑᕙᓪᓕᐊᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ. ᓯᕗᓪᓕᖅᐹᒥᑦ ᑲᑎᒪᓪᓗᑎᒃ, 

ᖃᒪᓂ'ᑐᐊᕐᒥ, ᑲᑎᑎᑦᑎᓚᐅᖅᐳᖅ ᐱᓕᕆᔨᑦᑎᐊᕙᖕᓂᑦ ᐊᕐᓇᓂᑦ ᐱᓕᕆᔨᒻᒪᕆᖕᓂᑦ ᓴᙱᔪᒻᒪᕆᖕᓂᑦ 

ᖃᐅᔨᑎᑦᑎᓪᓗᑎᒃ, ᐅᖃᖃᑎᒌᑦᑎᐊᖅᖢᑎᒃ, ᐱᓕᕆᖃᑎᒌᒃᐸᓪᓕᐊᓪᓗᑎᒡᓗ. ᐃᓚᐅᓚᐅᖅᑐᑦ ᓯᐅᕋ ᑭᐅᕆ, ᐸᑐᕆᓴ 

ᑖᐸᑕᐃ, ᐋᓚᓯ ᐃᕼᐊᓗᐊᒃ, ᕼᐊᔨᕋ ᓴᔾᔭᑦ, ᒥᐊᕆᐋᓇ ᒑᑕᑐ ᐹᓂᒻ ᐊᒻᒪ ᑏᓇ ᒫᓐᑎᔭ. ᐅᖃᖃᑎᒌᒃᑐᑦ 

ᓱᓕᑦᑎᐊᓚᐅᖅᐳᑦ ᐋᖅᑭᑦᑎᐊᖅᓯᒪᓪᓗᑎᒡᓗ, ᓴᖅᑭᑦᑎᓪᓗᑎᒃ ᑐᙵᕕᑦᑎᐊᕙᖕᒥᒃ ᐅᒃᐱᕆᔭᐅᓂᕐᒧᑦ 

ᐃᑲᔪᖅᑐᐃᓂᕐᒧᓪᓗ. 

 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐃᓗᓕᖃᕐᓂᐊᖅᐳᖅ ᐊᕐᕕᓂᓕᖕᓂᒃ ᐋᖅᑭᒃᓱᖅᓯᒪᔪᓂᒃ ᑲᑎᒪᔪᓂᑦ 

ᑲᔪᓯᑎᑕᐅᓗᑎᒃ ᑕᖅᑭᐅᓂᐊᖅᑐᓂᑦ ᐋᖅᑭᒃᓯᒪᓗᑎᒃ ᐊᐅᓚᑕᐅᓗᑎᒡᓗ ᑲᑎᒪᓕᕌᖓᑕ ᐱᕕᒃᓴᖃᖅᑎᑦᑎᓗᑎᒃ 

ᐃᓚᐅᔪᓂᒃ ᑐᓴᐅᒪᖃᑎᒌᒃᐸᒡᓗᑎᒃ ᖃᐅᔨᒪᔭᒥᓂᒃ, ᐊᑐᖅᓯᒪᔭᒥᓂᒃ, ᐊᑐᖅᑕᐅᑦᑎᐊᕈᓐᓇᖅᑐᓂᒡᓗ 

ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᓂᒃ ᓇᒧᙵᐅᕙᓪᓕᐊᓂᐊᕐᓗᑎᒃ ᓯᕗᓕᖅᑎᐅᓂᕐᒧᑦ ᐱᓕᕆᐊᖏᓐᓂᒃ 

ᓯᕗᒻᒧᐊᖅᐸᓪᓕᐊᓗᑎᒡᓗ ᐃᖅᑲᓇᐃᔮᕆᔭᒥᓂ. 

 

ᐃᑲᔪᖅᑐᐃᓂᒃᑯᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓲᕐᓗ ᑖᔅᓱᑐᓇᖅ, ᓴᙱᒃᑎᒋᐊᖅᑎᑦᑎᕗᒍᑦ 

ᓯᕗᓕᖅᑎᐅᔪᓐᓇᕐᓂᑦᑎᓐᓂᒃ ᓄᓇᕗᒻᒥ, ᑲᔪᓯᑎᑦᑎᓗᑕ ᐃᓚᓕᐅᔾᔨᓯᒪᑦᑎᐊᖅᑐᓂᒃ ᐃᖅᑲᓇᐃᔭᕐᕕᒋᔭᐅᔪᓂᒃ, 

ᐃᑲᔪᕐᓗᒋᓪᓗ ᐊᕐᓇᐃᑦ ᑕᐅᑐᖅᑰᖅᑕᖏᑦ ᐃᓚᐅᑎᑕᐅᑦᑎᐊᕐᓗᑎᒃ ᐋᖅᑭᒃᓱᐃᔪᖃᓕᕌᖓᑦ. ᐊᕐᓇᐃᑦ 

ᐃᑲᔪᖅᑐᖅᑕᐅᒑᖓᑕ ᓯᕗᓕᖅᑎᐅᓂᕐᒧᑦ, ᑲᑐᔾᔨᖃᑎᒌᕗᑦ ᓄᓇᓕᕗᓪᓗ ᓴᙱᓂᖅᓴᐅᖃᑦᑕᖅᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᕗᑦ ᒪᓕᓪᓗᒋᑦ, ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᕐᒧᑦ 

ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑑᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 21 – 7(1): ᓇᓪᓕᒍᓱᓐᓂᖅ  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᒨᔩ. ᐅᑉᓛᒃᑯᑦ ᑲᖏᖅᖠᓂᕐᒥᑦ, ᐃᒡᓗᓕᒑᕐᔪᖕᒥᐅᑦ. ᓇᖏᖅᓯᔾᔪᑎᖃᖅᑐᖓ 

ᐅᑉᓗᒥ ᑐᒃᓯᐅᔾᔭᐅᓂᐊᕐᒪᑕ ᐃᓱᒪᒋᖃᑕᐅᕙᒃᐳᑦ ᑐᐊᑎ ᒥᐊᕆᐊᑦ ᐊᒻᒪ ᐸᓂᖏᑦ ᐊᒻᒪ ᐃᓚᖏᑦ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᓇᓪᓕᒋᓂᕋᕈᒪᕙᒃᑲ ᐃᓚᒋᔭᖏᑦ ᑐᐊᑎ ᒥᐊᕆ ᑐᔅᓯᐅᔾᔨᓂᐊᕐᒪᑕ ᐅᓪᓗᒥ ᐃᕐᓂᑐᐊᕆᓚᐅᖅᑕᖓᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓱᒪᒋᑦᓯᐊᕐᓂᐊᖅᐸᕗᑦ ᑲᖏᖅᓯᓂᕐᒥᐅᑦ ᒫᓐᓇᐅᔪᒥᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᖅ 

3. ᒪᓕᒐᓕᐅᖅᑎ ᐅᖃᐅᓯᖏᑦ. ᐅᖃᐅᓯᒃᓴᖃᖅᑐᖃᖅᐸ? ᑎᑭᕋᕐᔪᐊᕐᒧᑦ ᐊᕐᕕᐊᓄᓪᓗ ᒪᓕᒐᓕᐅᖅᑎ ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 22 – 7(1): ᐅᐱᒋᔭᐅᔪᖅ ᐊᕐᕕᐊᒥᐅᓄᑦ ᓂᕈᐊᖅᑎᓄᑦ ᐃᑲᔪᖅᑎ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑖᑉᑯᐊ ᐱᓕᕆᔨᒋᑦᑕᕐᓂᐊᒐᒃᑲ ᓄᓇᓕᖕᒥ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ 

ᐃᖅᑲᐅᒪᑦᑐᐊᖅᖢᒋᑦ ᒪ’ᓈᕈᐊᖅᖢᒋᑦ ᐊᕐᓇᓄᑦ ᐅᑉᓗᕆᔭᐅᓂᐊᖅᑎᖦᖢᒍ ᓴᓇᑦᑕᐃᓕᐅᓂᐊᖅᑐᒥ ᑖᒃᑯᐊ 

ᐱᓕᕆᔨᒋᑦᑕᕋᑉᑭᑦ ᐃᓛᒃ ᑐᙵᕕᒋᑦᑕᕋᑉᑎᒍᑦ ᓄᓇᓕᖕᓂ ᐱᓕᕆᔨᐅᔪᑦ, ᖃᑉᓗᓈᑎᑐᑦ constituency 

assistants. ᓯᕗᓪᓕᖅᐹᒥᒃ ᐃᖅᑲᐅᒪᒍᐊᖅᖢᒍ ᒪ’ᓈᕈᐊᖅᖢᒍ ᓕᓐ ᐄᓴᓗᒃ ᐊᕐᕕᐊᓂ, ᐊᓈᓇᐅᒻᒫᖅᖢᓂ 

ᐱᓕᕆᑦᑕᒻᒫᖅᖢᓂ ᐊᔪᙱᑦᑐ’ᔫᒻᒪᑦ ᖃᓄᓗᒃᑖᖅ ᒥᖅᓱᕐᓂᕐᒥᒃ ᖃᐅᔨᒪᑦᓯᐊᖅᑐᖅ, ᐸᒥᖅᓴᐃᓂᕐᒥᒃ ᓄᑕᖅᑲᓂᒃ 

ᖃᐅᔨᒪᑦᓯᐊᖅᑐᖅ ᐊᒻᒪ ᑎᑎᕋᕐᕕᐅᑉ ᐃᓗᐊᓂ ᐱᓕᕆᑦᑕᒻᒫᖅᖢᓂᓗ ᐱᖕᒪᑦ ᒪ’ᓈᖅᐸᒋᑦ ᓕᓐ.  

 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒋᔫᓪᓗᐊᕋᑉᑭᑦ ᖁᕕᐊᓱᒃᑐᖓ ᐊᒻᒪ ᑎᑭᕋᕐᔪᐊᕐᒥᐅᑦ ᑐᓴᖅᑎᑦᑐᐊᖅᖢᒋᑦ ᑎᑎᕋᕐᕕᒋᔭᕋ ᑖᕙᓂ 

ᑎᑭᕋᕐᔪᐊᕐᒥ ᐃᓐᓄᒃᓯᒪᓂᐊᓕᕐᓂᖓ, ᖁᕕᐊᓇᑯᓂ ᐋᓐᔨᓚ ᐅᑲᓕᖅ ᐱᓕᕆᔨᒋᑦᑕᕐᓂᐊᓕᕋᑉᑯ 

ᐱᓕᕆᒋᐊᓵᓪᓚᕆᖕᓂᐊᓕᖅᖢᓂᓗ ᑎᑭᕋᕐᔪᐊᕐᒥ ᑎᑎᕋᕐᕕᖕᒥ ᐱᓕᕆᔨᐅᓂᐊᓕᕐᒪᑦ, ᐃᑲᔪᕐᓂᖃᕐᔪᐊᕐᓂᐊᕋᕕᑦ 

ᐋᔾᔨᓛ ᒪ’ᓈᖅᐸᒌᖅᐸᒋᑦ, ᐱᓕᕆᖃᑎᒌᑦᑕᖅᓯᒪᙱᒃᑲᓗᐊᖅᑐᒍᑦ ᒫᓐᓇᒧᑦ ᑎᑭᖦᖢᒍ ᑭᓯᐊᓂ ᓂᕆᐅᒃᑐᖓ 

ᐃᑲᔫᑕᐅᓂᐊᕋᕕᑦᑕᐅᖅ ᑎᑭᕋᕐᔪᐊᕐᒥᐅᓄᑦ.  

 

ᑖᒃᑯᐊᒃ ᐊᕐᓈᒃ ᒪᕐᕉᒃ ᒪ’ᓈᕈᐊᖅᖢᒋᒃ ᐊᔪᙱᑦᑑᒋᓪᓗᒋᓪᓗ ᑐᙵᕕᒋᑦᑕᕋᑉᑭᑦ ᒪᓕᒐᓕᐅᖅᑎᐅᓂᕋ ᑕᐅᑐᒃᖢᒍ. 

ᒪ’ᓇ,  ᐅᖃᖅᑎᑦᓯᔩ. 

 

ᐅᖃᖅᑎ: ᒪ’ᓈᖅᐸᒋᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᑯᓄᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 23 – 7(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ  

 

ᐊᖓᔪᖅᑳᖅ ᐳᕋᐃᐊᓐ ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᓇᐃᑦ ᐅᓪᓗᖓ ᐱᔾᔪᑎᒋᓪᓗᒍ. 

ᐃᖅᑲᐅᒪᒋᔪᒪᖕᒥᒐᒃᑯ ᐊᓈᓇᒋᓚᐅᖅᑕᕋ ᕉᑕ ᖃᐅᒪᔪᐊᐃᓐᓄᒃ ᑯᓄᒃ, ᐃᓅᔪᓐᓃᓚᐅᕐᒪᑦ ᓄᕕᐱᕆ 1. 

ᐃᑲᔪᖅᓯᒪᑦᑎᐊᓚᐅᕐᒪᑦ ᒥᑦᑎᒪᑕᓕᖕᒥᐅᓄᑦ ᐊᒻᒪ ᐊᕐᓇᐃᑦ ᐃᑲᔪᖅᑎᐅᖃᑕᐅᔪᓂᒃ ᑲᑎᒪᔨᐅᔅᓲᔭᓚᐅᖅᖢᓂᓗ 

ᐊᑯᓂᑲᓪᓛᓗᒃ, ᐃᓅᓯᓕᒫᑲᓴᖕᒥᓂ. ᑕᒪᓐᓇ ᐃᑲᔪᑦᑎᐊᖃᑦᑕᓚᐅᕐᒪᑦ ᐊᕐᓇᓄᑦ, ᑭᓇᒃᑯᑐᐃᓐᓇᕐᓄᑦ, 

ᓄᓇᓕᖕᒥᐅᖃᑎᖕᒥᓄᑦ, ᐃᓕᓐᓂᐊᖅᑎᓄᑦ ᑕᒪᒃᑯᓄᖓ ᒪᕐᕈᐃᖅᓱᖅᖢᓂ ᐊᓈᓇᙳᐊᖑᖃᑦᑕᓚᐅᖅᓯᒪᓪᓗᓂ 

ᐃᑲᔪᑦᑎᐊᓚᐅᖅᓯᒪᖕᒪᑦ ᖁᔭᒋᑦᑎᐊᖅᖢᒍ.  

 

ᐊᒻᒪ ᓴᙱᓂᖓ ᐱᓯᒪᐃᓐᓇᕐᓂᐊᕋᑦᑎᒍᑦ ᐊᒻᒪ ᐅᕙᖓᑦᑕᐅᖅ ᓴᙱᓂᖓ ᐱᓯᒪᐃᓐᓇᕐᓂᐊᖅᐸᕋ 

ᖁᔭᒋᑦᑎᐊᖅᖢᒍᓗ ᐱᕈᖅᓴᑦᑎᐊᓚᐅᕐᒫᖓ ᐱᒃᑯᒥᓇᖅᑐᒥᒃ ᐃᓕᓐᓂᐊᖅᑎᑦᑎᓚᐅᕐᒪᑦ ᐃᓅᖃᑎᒥᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᑯᐊ ᐊᕐᓇᐃᑦ ᐃᓅᓯᑦᑎᓐᓂ ᐊᖏᔪᐊᓗᖕᒥᒃ ᐊᑦᑐᐃᓂᖃᖅᓯᒪᔪᐃᑦ. 

ᐃᓱᒪᒋᑦᓯᐊᖅᐸᕗᑦ, ᐃᖅᑲᐅᒪᑦᓯᐊᖅᐸᕗᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᒃᑲ ᒪᓕᓪᓗᒋᑦ, ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 24 – 7(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᓕᓴᖅᓯᒍᒪᒻᒥᒐᒪ ᓯᓚᕐᔪᐊᓕᒫᒥ 

ᐊᕐᓇᐃᑦ ᐅᓪᓗᖓᓂᒃ. ᐅᕙᓂ ᐊᕐᓇᐃᑦ ᒪᓕᒐᓕᐅᖅᑎᐅᑎᓪᓗᖓ ᐊᑦᑐᖅᑕᐅᖃᑦᑕᖅᓯᒪᒐᒪᐃᓛᒃ ᑎᓴᒪᓪᓗ ᐸᓂᒃᑲ 

ᐱᐅᔾᔮᙱᒻᒪᑦ, ᐅᐱᒋᔭᕐᔪᐊᕌᓗᒋᒐᒃᑭᑦ ᐱᓕᕆᑦᑎᐊᖅᑐᐊᓘᖃᑦᑕᕐᖓᑕ. ᐅᐱᒋᓪᓚᕆᑦᑖᓗᒃᑲᐃᓛᒃ ᑲᒪᓇᒻᒪᕆᑦᑐᖅ. 

ᐅᕙᓂ ᑲᑎᒪᕐᔪᐊᕕᒻᒥ ᐊᖏᖅᑎᑕᐅᑎᓪᓗᑕ ᐸᓂᓕᒫᒃᑲ ᐅᕙᓃᒋᐅᓚᐅᕐᖓᑕ ᐊᑕᐅᑦᑎᒃᑯᑦ. ᐃᖃᐅᔾᔨᐊᓪᓚᓚᐅᕋᒪᓗ 

ᐱᒻᒪᕆᐅᓂᖏᓐᓂᒃ ᐅᕙᖓ ᐃᓅᓯᖓᓄᑦ. ᐱᓕᕇᓐᓇᐅᔭᖅᑐᖓ ᐊᑖᑕᒋᔭᐅᒐᓱᓪᓗᖓ 

ᐅᐱᒋᔭᐅᖏᓐᓇᕋᓱᓪᓗᖓᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓈᓴᐅᑎᓕᒃ 3. ᐅᖃᖅᑐᖃᕈᒪᕙ ᓱᓕ? ᑲᑎᒪᔾᔪᑎᕗᑦ ᒪᓕᓪᓗᒋᑦ, 

ᓈᓴᐅᑎᖓ 4. ᐅᖃᐅᓯᒃᑯᑦ ᐊᐱᖅᑯᑎᓄᑦ ᐅᑎᕈᑏᑦ. ᐱᑕᖃᙱᒻᒪᑦ. ᓈᓴᐅᑎᖓ 5, ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ 

ᐊᖓᔪᖅᑳᖅ ᔮᓇᑦ ᐳᕉᔅᑐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑦᑐᖓ ᐃᓕᓴᖅᓯᒋᐊᔅᓴᖅ ᐃᖅᑲᓇᐃᔮᒥᒃ 

ᒪᓕᑦᓯᐊᖃᑦᑕᓲᓂᒃ ᓂᕈᐊᖅᑎᒋᓯᒪᔭᕋᓗ. ᐃᓅᓯᓕᒫᖅ ᐃᖃᓗᒻᒥᐅᑕᐅᔪᖅ, ᒫᓐᓇ ᐃᖃᓗᐃᑦ ᓂᐊᖁᙴᒥᐅᑕᐅᔪᖅ 

ᐊᐃᓂᐊᖅ ᖁᐊᕋᖅ, ᑐᙵᓱᒋᑦ ᒪᓕᒐᓕᐅᕐᕕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓇᑯᕐᒦᒃ. ᑐᙵᓱᑦᓯᐊᕆᑦ, ᒥᔅᑕ ᖁᐊᕋᖅ. ᒪᓕᒐᓕᐅᕐᕕᒻᒧᑦ ᑐᙵᓱᖃᑦᑕᕆᑦᓯ, ᓄᓇᕗᒻᒥᐅᓕᒫᑦ, 

ᐳᓛᕆᐊᕐᕕᐅᖃᑦᑕᕈᓐᓇᕋᑦᑕ ᑲᑎᒪᑎᓪᓗᑕ. ᑐᙵᓱᑦᓯᐊᖃᑦᑕᕐᓕ ᑭᓇᑐᐃᓐᓇᖅ. 

 

ᑲᑎᒪᔾᔪᑎᓄᑦ ᓱᓕ. ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒡᓗᓕᒑᕐᔪᒃ ᐊᒻᒪᓗ ᑲᖏᖅᓯᓂᐅᑉ ᐅᐊᖕᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑑᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 1 – 7(1): ᐃᓐᓇᕐᓄᑦ ᓄᓇᓯᐅᑎ 

 

ᓴᒻᒧᖅᑐᖅ (ᑐᓵᔨᑎᒍᑦ): ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᓯᕗᓕᖅᑎᒧᑦ. ᑖᓐᓇ ᒥᓂᔅᑕᒋᔭᐅᔪᖅ ᒐᕙᒪᓕᕆᔨᒃᑯᓐᓄᑦ. 

ᓯᕗᓕᖅᑎ ᑕᐃᒪ ᐃᖅᑲᐅᒪᒻᒪᑦ ᐊᐱᖅᓱᖃᑦᑕᔪᒐᒪ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᐅᕋᑖᔪᔪᒥ, 

ᐊᐱᖅᑯᑎᖃᖃᑦᑕᖅᑐᖓ ᐱᓕᕆᕕᖓᑕ ᐃᓐᓇᑐᖃᕐᓄᑦ ᓄᓇᓯᐅᑎᑖᖅᑎᑦᑎᒍᑕᐅᓂᕐᒧᑦ 

ᓄᓇᓯᐅᑎᑖᖅᑎᑦᑎᓂᒥᓂᐅᔪᒥᒃ. ᑕᒪᓐᓇ ᓴᖅᑮᒐᒃᑯ ᐃᓱᓕᓐᓂᐊᓕᖅᑎᓪᓗᒍ ᒪᓕᒐᓕᐅᕐᕕᐅᔪᔪᖅ ᓯᕗᓕᖅᑎᐅᔪᔪᖅ 

ᓇᓗᓇᐃᖅᓯᔪᒻᒪᑦ ᒐᕙᒪᒃᑯᒡᒎᖅ ᐊᑭᓖᔪᒥᓂᐅᒐᓗᐊᖅᑐᑎᒃ ᐃᓐᓇᕐᓄᑦ ᑐᕌᖓᔪᓂᒃ ᓄᓇᓂᐅᑎᓂᒃ, 

ᓇᒻᒥᓂᕆᔭᐅᒻᒪᑕᒎᖅ ᓇᒻᒥᓂᖃᐅᑎᓕᒻᒧᑦ. ᑕᐃᓐᓇ ᓱᓕ ᐊᐅᓚᔾᔭᐃᒋᐊᕈᓐᓇᖅᓯᓚᐅᖅᓯᒪᙱᒻᒪᒡᒎᖅ ᓄᓇᓯᐅᑎᓂᒃ.  

 

ᓯᕗᓕᖅᑎᑖᖑᓕᖅᑐᖅ ᐅᓪᓗᒥ ᐅᖃᕈᓐᓇᖅᑳ ᑖᓐᓇ ᓄᑖᖅ ᒐᕙᒪᐅᔪᖅ ᐊᓯᔾᔨᖅᓯᒪᓕᕐᒪᖔᑦ ᖃᓄᖅ 

ᑲᒪᒋᔭᖃᕐᓂᐊᕐᒪᖔᑦ ᑖᔅᓱᒥᖓ ᐃᓱᒫᓗᒋᔭᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᓕᕆᔨᒃᑯᓐᓄᑦ ᐊᖓᔪᖅᑳᖃᕐᕕᒻᒧᓪᓗ, ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ.  

 

ᑖᑉᑯᐊ ᓄᓇᒃᑰᕈᑏᑦ ᑕᓪᓕᒪᑦ ᑕᐃᒪ 2024ᒥ ᐱᒋᐊᕐᓂᖃᓚᐅᖅᓯᒪᑎᖦᖢᒋᑦ ᑖᒃᑯᐊ ᓇᖕᒥᓂᖅ ᐱᓕᕆᕝᕕᖃᖅᑎᐅᔪᑦ 

Northern Futures Skills Development ᑖᑉᑯᓂᖓ ᓄᓇᒃᑰᕈᑎᓂᒃ ᓂᐅᕕᓚᐅᖅᑎᓪᓗᒋᑦ ᒐᕙᒪᒃᑯᓐᓄᑦ 

ᑮᓇᐅᔭᕐᓂᒃ ᑐᓂᔭᐅᓚᐅᖅᑳᖅᖢᑎᒃ ᑖᑉᑯᐊ ᐊᑐᓕᖅᑎᑕᐅᖁᒐᓗᐊᒃᑲᕗᑦ ᑖᑉᑯᐊ ᓇᖕᒥᓂᖅ ᐱᓕᕆᕝᕕᓕᖕᒧᑦ 

ᐱᓕᕆᔭᐅᒐᓗᐊᖅᑎᖦᖢᒋᑦ ᒐᕙᒪᐅᑎᖦᖢᑕ ᑖᑉᑯᐊ ᑮᓇᐅᔭᕐᓂᒃ ᕿᓂᖅᐸᓗᖕᒪᑕ ᓱᓕ ᓇᖕᒥᓂᖅ ᐱᓕᕆᕝᕕᓕᐅᔪᑦ.  

 

ᑖᑉᑯᐊ ᐊᐅᓪᓛᔪᖅᑭᖁᒐᓗᐊᕋᑉᑎᒍᑦ ᑕᐅᑐᒃᖢᒋᑦ ᓄᓇᓖᑦ ᑕᓪᓕᒪᑦ ᑖᒃᑯᐊ ᐃᓐᓇᕐᓄᑦ ᓄᓇᒃᑰᕈᑏᑦ 

ᑮᓇᐅᔭᒃᓴᖏᓐᓂᒃ ᓱᓕ ᕿᓂᕈᑎᔭᐅᔪᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓕᒋᐊᕈᑎ ᐊᐱᖅᑯᑎᓄᑦ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑭᖑᓪᓕᖅᐹᒥ ᐅᖃᐅᓯᕆᒐᒃᑯ ᐃᓱᒫᓗᓇᖅᑐᖅ 

ᓯᕗᓕᖅᑎᐅᔪᔪᖅ ᐅᖃᔪᒻᒪᑦ ᑕᐃᓐᓇᒎᖅ ᓇᒻᒥᓂᖃᐅᑎᓕᒃ ᐊᖏᖅᑕᐅᒍᓐᓇᖃᑦᑕᖅᓯᒪᙱᒻᒪᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᒃ ᑐᔅᓯᕋᕋᓗᐊᖅᑐᓂ ᐊᐅᓚᑦᑎᒍᑎᔅᓴᓂᒃ ᓄᓇᓯᐅᑎᓂᒃ ᐃᓐᓇᕐᓄᑦ. ᓯᕗᓕᖅᑎᑖᖅᑲᐅᖑᓕᖅᑐᖅ 

ᓇᓗᓇᐃᖅᓯᒍᓐᓇᖅᑲ ᖃᑦᑎ ᑖᓚᓂᒃ ᑮᓇᐅᔭᓂᒃ ᐱᒋᐊᖃᕐᒪᖔᑦ ᑕᐃᓐᓇ ᐊᒻᒪᓗ ᓇᓗᓇᐃᖅᓯᒍᓐᓇᖅᑲ 

ᐱᓕᕆᕕᖓ ᑮᓇᐅᔭᖃᖅᑎᑦᑎᓛᕐᒪᖔᑦ, ᐸᕐᓇᓯᒪᒻᒪᖔᑦ ᑮᓇᐅᔭᖃᖅᑎᑦᑎᓛᕐᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ ᒥᔅᑕ ᒪᐃᓐ. 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᑦᑎ ᑖᓚᓂᒃ ᐱᒋᐊᖃᕐᒪᖔᑦ 

ᐊᐱᖅᑯᑎᐅᕋᑖᖅᑐᖅ ᐊᐅᓚᔾᔭᐃᒋᐊᕈᑎᔅᓴᐅᒐᔭᖅᑐᖅ ᓄᓇᓯᐅᑎᓂᑦ. ᑖᓐᓇ ᐅᓪᓗᒥ ᐃᓗᓕᖓ 

ᑭᐅᔪᓐᓇᙱᑲᐃᓐᓇᖅᑕᕋ ᐱᓕᕆᕕᒐ ᓇᒻᒥᓂᖃᐅᑎᒥᒃ ᐅᖃᖃᑎᖃᑦᑕᖅᓯᒪᔫᒐᓗᐊᖅ ᑭᓯᐊᓂ ᑐᔅᓯᕋᐅᑎᔅᓴᓂᒃ 

ᐱᑎᑕᐅᓯᒪᔫᒐᓗᐊᖅ, ᒐᕙᒪᑐᖃᒃᑯᓐᓂᓗ ᑐᔅᓯᕋᕋᓱᖃᑦᑕᖅᑐᓂ ᑮᓇᐅᔭᓂᒃ. ᑕᐃᒫᒃ ᑖᓐᓇ ᐱᔾᔪᑎᒋᓪᓗᒍ ᐃᓗᓕᖏᑦ 

ᐅᖃᐅᓯᕆᔪᓐᓇᙱᓚᒃᑲ.  

 

ᖃᐅᔨᓴᕋᓗᐊᖅᑐᒍᑦ ᓇᓖᕌᕋᔅᓴᐅᒐᔭᖅᑐᓂᒃ ᓄᓇᓯᐅᑎᓄᑦ. ᐊᐅᓚᔾᔭᑦᑕᐅᑎᓪᓗᒍᑦ ᐃᓛᒃ ᑕᑯᔪᒪᔭᕋᓗᐊᕗᑦ. ᐄ, 

ᑖᔅᓱᒥᖓᔅᓴᐃᓐᓇᖅ ᐱᒍᒪᓂᖃᕋᓗᐊᖅᑐᒍᑦ ᐃᖏᕐᕋᓯᖁᓕᖅᑕᕋᓗᐊᕗᑦᑕᐅᖅ ᐃᒃᑯᐊ ᐱᒻᒪᕆᐊᓗᒻᒥᒃ ᐱᔨᑦᑎᕋᕐᓗᑎᒃ 

ᐃᓐᓇᒻᒪᕆᓐᓄᑦ.  

 

ᓇᓗᓇᐃᖅᑕᐅᓯᒪᓪᓗᓂᓗ ᐃᓐᓇᒻᒪᕆᓐᓄᑦ ᑐᕌᖓᔪᓄᑦ ᑐᑭᒧᐊᒍᑎᔅᓴᒥᒃ. ᑕᐃᒫᒃ ᑕᕝᕙ ᐅᖃᖅᑎ ᐅᖃᕈᒪᕗᖓ 

ᐃᓐᓇᑐᖃᕐᓂᒃ ᓄᓇᓯᐅᑎᖃᖅᑎᑦᑎᓂᖅ ᐱᒋᐊᓚᐅᖅᓯᒪᒻᒪᑦ ᐃᓐᓇᑐᖃᐃᑦ ᑐᑭᒧᐊᒍᑎᔅᓴᖏᓐᓂᒃ. ᑕᐃᑲᓂ ᐃᓗᐊᓂ 

ᑐᑭᒧᐊᒍᑎᔅᓴᒥᒃ ᓇᓗᓇᐃᖅᓯᒪᒻᒪᑦ ᑖᓐᓇ ᐱᔨᑦᑎᕋᐅᑎ ᓄᓇᓕᓕᒫᓂ ᐱᑕᖃᕆᐊᖃᕋᓗᐊᕐᖓᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ,  ᐅᖃᖅᑎᑦᓯᔩ. 

 

ᐅᖃᖅᑎ: ᑭᖑᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐃᓚᖓᓐᓂᒃ ᑭᐅᔫᒐᓗᐊᖅ.  

 

(ᑐᓵᔨᑎᒎᓕᖅᑐᖅ) ᓯᕗᓕᖅᑎ ᑕᐃᒪ ᐃᖅᑲᐅᒪᔪᔅᓴᐅᒻᒪᑦ ᑲᖏᖅᓯᓂᖅ ᐃᓚᒋᔭᐅᒻᒪᑦ ᑕᓪᓕᒪᐅᔪᓄᑦ ᓄᓇᓕᓐᓄᑦ. 

ᐃᓐᓇᕐᓄᑦ ᑐᕌᖓᔪᓂᒃ ᓄᓇᓯᐅᑎᑖᕐᓂᐊᖅᑐᒥᓂᐅᔪᓄᑦ ᐃᓚᒋᔭᐅᔪᒻᒪᑦ. ᓯᕗᓕᖅᑎ ᓇᓗᓇᐃᖅᓯᒍᓐᓇᓕᖅᑲ ᐅᓪᓗᒥ 

ᖃᓄᖅ ᐱᓕᕆᕕᖓ ᐱᓕᕆᓂᐊᕐᒪᖔᑦ, ᐃᖏᕐᕋᔾᔪᑎᑖᕆᐊᖃᕐᓂᖏᑦ ᐃᓐᓇᒻᒪᕇᑦ ᐃᓪᓗᓕᒑᕐᔪᒻᒥ ᐱᓪᓗᒋ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᒋᔮ ᐱᔾᔪᑎᒋᓪᓗᒍ ᐃᒡᓗᓕᒑᕐᔪᖕᒧᑦ ᒫᓐᓇᐅᔪᖅ 

ᕿᒥᕐᕈᓇᒃᑐᒍᑦ ᑕᐃᒃᑯᓂᖓ ᑕᓪᓕᒪᓂᒃ ᐆᒃᑑᑎᒋᓪᓗᒋᑦ ᑖᒃᑯᐊ ᐋᖅᑭᒃᓯᒪᒐᑦᑎᒃᑯᑦ. ᐊᓯᖏᓐᓂᒃ ᓄᓇᓕᖕᓂ 

ᑕᑯᓐᓇᓕᕈᑦᑕ ᑖᓐᓇ ᐆᒃᑑᑦ ᑭᓱᓂᒃ ᐱᐅᔪᓂᒃ ᓴᖅᑭᑦᑐᖃᓚᐅᕐᒪᖔᑦ. ᖃᐅᔨᒋᐊᕐᓂᐊᖅᑐᒍᑦ. ᑕᐃᒪᐃᑦᑑᖕᒪᑦ 

ᖁᕕᐊᓱᒃᐳᒍᑦ ᑖᒃᑯᐊ ᐊᐅᓚᑦᑎᔪᑦ ᑖᒃᑯᓄᖓ ᓄᓇᓯᐅᑎᓂᒃ ᓯᕗᒧᐊᒃᐸᓪᓕᐊᔪᓐᓇᕐᓂᐊᕐᒪᑕ. ᒐᕙᒪᒃᑯᓪᓘᓐᓃᑦ 

ᐅᕝᕙᓘᓐᓃᑦ ᐃᓐᓇᐃᑦ ᑕᐃᒪᐃᑦᑐᓂᒃ ᐱᔨᑦᑐᕆᑎᓂᒃ ᐱᑕᖃᕐᓂᐊᕐᒪᑕ ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓇᑯᕐᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, 

ᒥᔅᑕ ᑲᐅᑐᒃ. 

 

ᐊᐱᖅᑯᑦ 2 – 7(1): ᐃᒥᕐᒧᑦ ᒪᑭᒪᔾᔪᑎᖏᑦ 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓂᐊᖅᑕᕋ ᖃᐅᔨᒪᔪᒃᓴᐅᕗᖅ ᕿᑭᖅᑕᕐᔪᐊᕐᒥᐅᑦ 

ᖃᓛᖅᑎᑦᑎᖃᑦᑕᖁᔭᐅᓯᒪᖕᒪᑕ ᐊᕐᕌᒍᓄᑦ ᐊᒥᓱᓄᑦ ᐊᒻᒪᓗ ᓄᓇᕗᒻᒥᐅᓕᒫᑦ ᐊᑦᑕᓇᙱᑦᑐᒥᒃ ᓴᓗᒪᔪᒥᒡᓗ 

ᐃᒥᒐᒃᓴᖃᕆᐊᖃᕐᒪᑕ. ᔫᓐᖑᑎᓪᓗᒍ 2024ᒥ ᒐᕙᒪᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᙵᐃᓚᐅᖅᓯᒪᔪᑦ 

ᓄᑖᙳᕆᐊᖅᑎᑕᐅᔪᓐᓇᕐᓂᐊᕐᒪᑦ ᑲᖏᖅᖢᒑᐱᐅᒃ ᓴᓗᒻᒪᖅᓴᐅᑎᖓᑦ  ᐃᒥᕐᒧᑦ. ᑖᒃᑯᐊ ᓄᓇᓕᖕᓂ ᐱᔨᑦᑎᖅᑏᑦ 

ᐊᑕᐅᓯᐅᙱᑦᑐᓂᒃ ᐱᓕᕆᐊᖃᕐᒪᑕ ᐃᒥᓕᕆᔪᓂᒃ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑲᖏᖅᖢᒑᐱᖕᒥ ᐱᓕᕆᐊᖑᓂᐊᓚᐅᖅᑐᖅ? 

ᖁᔭᓐᓇᒦᒃ, ᐅᖃᖅᑏ 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᖃᑦᑕᕐᓗᓯ ᑭᖑᓂᐊᒍᑦ ᐊᐱᖅᑯᑎᕕᑦ, ᑖᒃᑯᐊ ᐊᐅᓚᑦᓯᔩᑦ ᓂᐱᖃᐅᑎᑦᑎᓐᓂᒃ 

ᖃᐅᔨᒪᒍᓐᓇᓂᐊᕐᒪᑕ. ᓄᓇᓕᓐᓂ ᐱᔨᑦᓯᖅᑎᑦ, ᒥᓂᔅᑕ ᓯᒪᐃᓚᒃ, ᑭᐅᒋᐊᓕᕆᑦ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ.  

 

ᐃᒥᖅ ᓴᓗᒻᒪᖅᓴᖅᑕᐅᓂᖓ ᐱᓪᓗᒍ ᐊᑦᑕᓇᔾᔭᐃᖅᓯᒪᖃᑦᑕᖅᑐᒍ ᓄᓇᓕᖕᓂ. ᑲᖏᖅᖢᒑᐱᒃ ᐱᓪᓗᒍ ᐋᒡᒋᓯ 

2024ᒥ ᑖᓐᓇ ᐱᓕᕆᐊᕆᓯᒋᐊᓚᐅᖅᑕᕗᑦ 2025−2026 ᑕᒪᑐᒪᓂ ᐊᕐᕌᒍᒥ ᐱᔭᕇᖅᑕᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᑲᐅᑐᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᔫᓐ 2025ᖑᑎᓪᓗᒍ ᒐᕙᒪᒃᑯᑦ ᑳᓐᑐᕋᒃᓴᓂᒃ 

ᑕᖅᑲᐅᙵᐃᓚᐅᖅᓯᒪᔪᑦ ᓄᑖᙳᕆᐊᖅᑕᐅᖁᓪᓗᒍ ᕿᑭᖅᑕᕐᔪᐊᕐᒥ ᐃᒥᕐᒧᑦ ᓴᓗᒻᒪᖅᓴᐅᑦ. ᓄᓇᓕᖕᓂ ᐱᔨᑦᑎᖅᑏᑦ 

ᐊᑕᐅᓯᐅᙱᑦᑐᓂᒃ ᐃᒥᓕᕆᓂᕐᒧᑦ ᑐᕌᖓᔪᓂᒃ ᑮᓇᐅᔭᖃᖅᑎᑦᑎᖕᒪᑕ. ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑖᓐᓇ ᕿᑭᖅᑕᕐᔪᐊᕐᒥᐅᑦ ᐱᓕᕆᐊᖑᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᒫᓐᓇ ᐱᓕᕆᕙᓪᓕᐊᔪᒍᑦ ᑕᐃᑲᓂ ᕿᑭᖅᑕᕐᔪᐊᕐᒥ ᐊᒻᒪᓗ ᖃᐅᔨᒪᓪᓗᖓ ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ ᐊᒻᒪ ᐱᔭᕇᖅᑕᐅᓂᐊᖅᖢᓂ ᒫᑦᓯ 31, 2031. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐅᖅᑯᕐᒥᐅᑦ ᓂᕆᐅᒍᒫᖅᐳᑦ ᑕᒪᑦᓱᒪᙵᑦ. ᑭᖑᓪᓕᖅᐹᒥ ᐊᐱᖅᑯᑎᑦ, ᒥᔅᑕ ᑲᐅᑐᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ ᐃᒥᓕᕆᓂᕐᒧᑦ ᑐᑭᒧᐊᕈᑎᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᒪᐃ 29, 2023ᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ 

ᐃᖅᑲᓇᐃᔭᖃᑎᒌᖕᒪᖔᖏᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᑐᕌᒐᓕᐊᕆᔭᐅᓯᒪᔪᑦ ᒪᓕᒃᖢᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓂᒃ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑖᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒌᖏᓐᓇᖅᑐᑦ 

ᐸᕐᓈᕆᔭᐅᑦᑎᐊᖁᓪᓗᒍ. ᑲᓇᑕᐅᑉ ᒐᕙᓚᒃᑯᖏᑦᑕ ᒪᓕᒐᖏᑦ ᒪᓕᒡᓗᒋᑦ ᐊᒻᒪᓗ ᖃᓄᖅ ᑕᐃᒃᑯᐊ ᑐᕌᒐᓕᐊᕆᔭᕗᑦ 

ᑎᑭᐅᑎᔪᓐᓇᕐᓂᐊᕐᒪᖔᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ, ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐳᐊᑐ. 

 

ᐊᐱᖅᑯᑦ 3 – 7(1): ᐃᒥᕐᒧᑦ ᒪᑭᒪᔾᔪᑎᖏᑦ  

 

ᐳᐊᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᐱᔨᑦᑎᖅᑏᑦ 

ᒥᓂᔅᑕᖓᓄᑦ.  

 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᒃᓴᐅᕗᖅ ᐅᖅᓱᖅᑑᖅ ᖃᓛᖅᑎᑦᑎᖃᑦᑕᖅᓯᒪᔭᕆᐊᖃᕐᒪᑕ ᐃᒪᕐᒥᓂᒃ ᔮᓄᐊᕆ ᕿᑎᐊᓂ ᐱᒋᐊᖅᖢᒍ. 

ᐱᕕᖃᕐᓂᓐᓂ ᑕᖅᑲᒃᑯᐊ ᓈᓚᒃᑎᓪᓗᒋᑦ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐅᖅᓱᖅᑑᕐᒥᐅᑦ ᕼᐋᒪᓚᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒃᓱᕉᓴᒃᖢᑎᒃ ᐃᖅᑲᓇᐃᔭᖅᓯᒪᖕᒪᑕ ᐱᔭᕐᓂᙱᑦᑐᒦᒃᑲᓗᐊᖅᑎᓪᓗᒋᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᖏᑦ ᐅᖅᓱᖅᑑᑉ ᕼᐋᒪᓚᒃᑯᖏᓐᓂᒃ ᐊᒻᒪᓗ 

ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓐᓂᒡᓗ ᑕᒪᓐᓇ ᒪᓗᖕᓈᕿᔪᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᓄᓇᓕᖕᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐅᖅᓱᖅᑑᖅ ᐅᑕᖅᑭᑦᑎᐊᕐᒪᑕ ᖁᔭᓐᓇᒦᖅᐸᒃᑲ ᖃᓄᖅᑑᕈᑎᒋᔭᐅᑎᓪᓗᒋᑦ ᐃᒥᖅ ᓴᓗᒪᒋᐊᖃᕐᓂᖓ.  

 

ᐅᖅᓱᖅᑑᕐᒥ ᔮᓂᐊᕆ 18ᒥ ᐱᒋᐊᓚᐅᖅᓯᒪᔪᖅ ᐊᒻᒪᓗ ᕼᐋᒪᓚᒃᑯᓐᓂ ᐃᖅᑲᓇᐃᔭᖃᑎᖃᖅᖢᑕ ᐊᒻᒪᓗ 

ᐱᖁᑎᕐᔪᐊᓕᕆᔨᒃᑯᑦ ᐃᖏᕐᕋᔾᔪᑎᓕᕆᒋᒃᑯᑦ. ᑕᒪᒃᑯᐊ ᓴᓇᔭᕆᐊᓖᑦ ᐱᓕᕆᐊᕆᔭᐅᕙᓪᓕᐊᔪᑦ ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒐᓂᒃ ᒪᓕᒋᐊᓕᖕᓂᒃ ᐱᓕᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᒥ ᐊᐱᖅᑯᑏᑦ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᒐᕙᒪᒃᑯᑦ ᑳᓐᑐᕌᒃᓴᓂᒃ 

ᑕᖅᑲᐅᙵᐃᓚᐅᖅᓯᒪᖕᒪᑦ ᑕᖅᑲᐅᙵᐃᓚᐅᖅᓯᒪᖕᒪᑕ ᔫᓐ 2025ᒥ ᐊᒻᒪᓗ ᐃᒪᐃᓕᓪᓗᑎᒃ. ᐋᖅᑭᒃᓱᐃᓗᑎᒃ 

ᐱᓕᕆᐊᕆᓂᐊᖅᑕᒥᑕ ᐅᓂᒃᑳᖏᓐᓂᒃ ᐊᕗᙵᐅᔾᔨᓯᒪᔪᒥᒃ ᐸᕐᓈᕆᔭᐅᔪᓐᓇᕐᓂᐊᕐᒪᑦ ᐃᒥᓕᕆᓂᖅ ᑭᙴᒪᔭᓪᓗ 

ᑕᐃᑯᖓ 2025ᒧᑦ ᑎᑭᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᖅᓱᖅᑑᖅ ᐃᒥᓕᕆᓂᕐᒧᑦ ᓴᓗᒻᒪᖅᓴᐅᑎᓂᒃ 

ᓴᓇᕕᐅᓂᐊᕐᒪᖔᖏᑦ ᑕᓪᓕᒪᑦ ᐊᕐᕌᒍ ᐸᕐᓈᕆᔭᖏᑦᑕ ᐃᓗᓕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᒥᐊᓇᖅ. ᑖᓐᓇ ᓯᕗᓪᓕᖅᐹᒥ ᐊᐱᖅᑯᑦ ᑐᖏᓕᐊᒍᑦᓚᕋᑖᕐᒪᑦ. ᓄᓇᓕᓐᓂ ᐱᔨᑦᓯᖅᑏᑦ ᒥᓂᔅᑕᖓᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐅᖅᓱᖅᑑᖅ ᐱᔾᔪᑎᒋᓪᓗᓂᐅᒃ. ᒫᓐᓇ ᐊᑕᐅᓯᐅᙱᑦᑐᓂᒃ ᓄᓇᓕᖕᓂ ᐱᓕᕆᖃᑎᖃᖅᑐᒍᑦ. ᐊᒻᒪ ᖃᖓ ᓄᓇᓕᖕᓂ 

ᓄᑖᓂᒃ ᓴᓗᒻᒪᖅᓴᐅᑎᓂᒃ ᐱᓪᓗᒍ ᐊᓯᔾᔨᕐᓂᐊᕐᒪᖔᖏᑦ. ᒫᓐᓇ ᐊᖑᒻᒪᑎᓇᓱᒃᑐᒍᑦ 

ᖃᓄᐃᑉᐸᓪᓕᐊᔭᕆᐊᖃᕐᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᒪ ᑭᖑᓪᓕᖅᐹᖅᓯᐅᑎᖓ ᐊᐱᖅᑯᑎᖓ, ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐳᐊᑐ. 

 

ᐳᐊᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐃᓂᐊᖅᑐᒃᓴᐅᕗᑦ ᓄᓇᕗᑦ ᒐᕙᒪᒃᑯᑦ 

ᐃᒥᑦᑎᐊᕙᐃᑦ ᑐᑭᒧᐊᕈᑎᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑦ ᒪᐃ 29, 2023ᒥ. ᒥᓂᔅᑕ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕝᕕᐊ ᐃᓚᐅᓂᖃᕐᒪᖔᑦ ᑖᓐᓇ ᑐᑭᒧᐊᕈᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᖅᑐᑦ 

ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ  ᒪᑯᐊᓗ ᒪᓕᒋᐊᓖᑦ ᐃᒥᕐᒧᑦ ᑐᕌᖓᔪᑦ ᒪᓕᒃᑕᐅᒐᓗᐊᕐᒪᖔᑦ. ᐄ, 

ᑖᓐᓇ ᐅᖅᓱᖅᑑᖅ ᐃᓚᒋᔭᐅᖃᑕᐅᔪᖅ, ᐸᕐᓛᕆᕙᓪᓕᐊᔭᕆᐊᖃᖅᑕᕗᑦ ᐱᓪᓗᒋᑦ. ᒫᑦᓯ 31, 2027ᒥ 

ᐱᔭᕇᖅᑕᐅᓂᐊᖅᑐᖅ. ᑕᒪᑐᒪᓂ ᐊᕐᕌᒍᒥ 2026ᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᕗᑦ ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᖓ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᖓ 8, ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐱᑕᖃᙱᒻᒪᑦ. ᓈᓴᐅᑎᖓ 

9.  ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. ᓈᓴᐅᑎᖓ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐱᑕᖃᖅᑐᖃᖅᐸ? 

ᑕᑯᙱᓐᓇᒪ. ᓈᓴᐅᑎᖓ 11. ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12, ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋ ᐱᖁᔭᒃᓴᓂᒃ ᐊᓯᖏᓐᓂᒡᓗ. ᑕᐃᒃᑯᓄᖓ 

ᐱᑕᖃᓗᐊᙱᒻᒪᑦ ᓱᓕ. ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 13: ᑎᑎᕋᖅᓯᒪᔪᑦ ᓴᖅᑭᑎᑕᐅᓂᖏᑦ 

 

ᑎᑎᕋᖅᓯᒪᔪᖅ ᓴᖅᑭᑕᐅᓂᖓ 2 – 7(1): 2024-2025 ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ 

ᓄᓇᕗᒻᒥ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓂᕋ ᐊᑐᖅᖢᒍ ᖁᕕᐊᓱᒃᑐᖓ ᑖᒃᑯᐊ 

(ᑐᓵᔨᑎᒎᓕᖅᑐᖅ) 2024−2025 ᒐᕙᒪᒃᑯᑦ ᑮᓇᐅᔭᖅᑐᖁᑎᕕᓂᖏᑦ ᓄᓇᕗᒻᒥ ᑖᓐᓇ ᐃᓄᒃᑎᑑᓕᖅᓯᒪᔪᖅ 

ᐃᓄᒃᑎᑑᓕᖅᑎᑕᐅᕌᓂᒃᐸᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᓴᖅᑭᑕᐅᓂᖏᑦ, ᓈᓴᐅᑎᖓ 13. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᕼᐄᓕ−ᐊᕿᐊᕈᖅ. 

 

ᑎᑎᕋᖅᓯᒪᔪᖅ ᓴᖅᑭᑕᐅᓂᖓ 3 – 7(1): 2024-2025 ᑐᑭᒧᐊᑦᑎᑦᓯᔨ ᐃᓚᒌᓄᑦ ᖃᓄᐃᖏᑦᓯᐊᕐᓂᕐᒧᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 

 

ᐊᖓᔪᖅᑳᖅ ᒍᐊᐃᓐ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋ, 

2024−2025 ᐃᓄᓕᕆᔨᒃᑯᑦ ᐃᓅᓯᖃᑦᑎᐊᕐᓂᕐᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐃᓄᒃᑎᑑᓕᖅᑕᐅᕌᓂᒃᐸᑕ ᑕᐃᒃᑯᐊ 

ᐃᓄᒃᑎᑑᖓᔪᑦ ᓴᖅᑭᑕᐅᓂᐊᖅᑐᑦ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓈᓴᐅᑎᖓ 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. ᓈᓴᐅᑎᖓ 15, 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. (ᑐᓵᔨᑎᒎᓕᖅᑐᖅ) 

ᖃᐅᔨᒃᑲᐃᓂᖅ ᐱᖁᔨᕗᖔᕈᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᒐᑦᓴᓂᑦ 

 

ᒪᓕᒐᒃᓴᖅ 1 – 7(1): ᑮᓇᐅᔭᖅᑐᕈᑏᑦ ᐅᑯᓐᓂᖅᓱᖅᑐᑦ (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᖅ, 2026 – 

2027 - ᖃᐅᔨᒃᑲᐅᑦ 

 

ᒪᓕᒐᒃᓴᖅ 2 – 7(1): ᑮᓇᐅᔭᖅᑐᕈᑎᑦᓴᐃᑦ (ᐊᑭᑐᔫᑎᓄᑦ) ᐱᖁᔭᖅ, 2026 – 2027 - ᖃᐅᔨᒃᑲᐅᑦ 

 

ᒪᓕᒐᒃᓴᖅ 3 – 7(1): ᑮᓇᐅᔭᖅᑐᕈᑏᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᕐᔪᐊᖓ 2, 2025- 

2026 - ᖃᐅᔨᒃᑲᐅᑦ 

 

ᒪᓕᒐᒃᓴᖅ 4 – 7(1): ᑮᓇᐅᔭᖅᑐᕈᑏᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᐱᖁᔭᕐᔪᖓ 4, 2025-2026 - 

ᖃᐅᔨᒃᑲᐅᑦ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔪᒪᕗᖓ ᒫᑦᓯ 9ᖑᓕᖅᐸᑦ 2026 

ᐅᑯᐊ ᐱᖁᔭᒃᓴᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑐᑦ: ᐱᖁᔭᒃᓴᖅ 1, ᑮᓇᐅᔭᖅᑐᕈᑏᑦ ᐊᑯᓐᓂᖅᓱᖅᑐᑦ 

(ᐊᐅᓚᔾᔪᑏᑦ ᒪᑭᒪᐅᑏᑦ) ᐱᖁᔭᖅ, 2026-2027; ᐱᖁᔭᒃᓴᖅ 2, ᑮᓇᐅᔭᖅᑐᕈᑎᑦᓴᐃᑦ (ᐊᑭᑐᔪᖅᑐᕈᑏᑦ) ᐱᖁᔭᖅ, 

2026-2027. ᐱᖁᔭᒃᓴᖅ 3, ᑮᓇᐅᔭᖅᑐᕈᑏᑦ, (ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᕐᔪᐊᖓᑦ ᓈᓴᐅᑎᓕᒃ 2, 



ᐅᓪᓗᑐᐃᓐᓇᖅ, ᒫᑦᓯ 06, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2025−2026; ᐊᒻᒪᓗ ᐱᖁᔭᒃᓴᖅ 4, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᓂᒃ ᐊᑭᓕᐊᕈᑎᓂᒃ (ᐊᑭᑐᔪᖅᑐᕈᑎᒃᓴᐃᑦ) 

ᓈᓴᐅᑎᓕᒃ 4, 2025-2026. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.   

 

ᐅᖃᖅᑎ: ᑲᑎᒪᔾᔪᑎᑦᑕ. ᓈᓴᐅᑎᖓ 16. ᐱᖁᔨᕗᖔᕈᑏᑦ. ᓈᓴᐅᑎᖓ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᕐᒧᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋ ᐱᖁᔭᒃᓴᓂᒃ ᐊᓯᖏᓐᓂᒡᓗ. ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋ ᐅᓂᒃᑳᑦ. 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐃᓛᖃᐃ ᑖᓐᓇ ᑭᖑᓪᓕᖅᐹᖓᓄᑦ ᑲᑎᒪᓂᖅ 

ᑲᑎᒪᔾᔪᑎᑦᑎᓐᓅᓚᐅᖅᑳᖅᑎᓐᓇᑕ ᐊᔾᔨᐅᙱᑦᑐᒥᒃ ᐊᑐᕋᑦᑕ ᐅᓪᓗᒥ ᐃᓄᐃᓴᒃᑑᒐᓗᐊᖅᑎᓪᓗᒋᑦ ᒪᓕᒐᓕᐅᖅᑏᑦ 

ᑖᒃᑯᐊᓗ ᒥᓂᔅᑕᐃᑦ ᐊᐱᖅᓱᖅᑕᐅᖃᑦᑕᕐᓂᐊᕐᒥᖕᒪᑕ. ᖃᐃᔨᒪᓂᐊᕋᑦᓯ ᑎᑭᑉᐸᓪᓕᓪᐊᓛᖅᑎᓪᓗᒋᑦ 

ᒪᓕᒐᓕᐅᖅᑎᐅᖃᑎᕗᑦ ᐱᕕᖃᓛᕐᒥᔪᓯ ᑭᐅᔾᔪᑎᓄᑦ ᐊᒻᒪᓗ ᐊᐱᖅᑯᑎᓄᑦ. 

 

ᑲᑎᒪᔾᔪᑎᒃᓴᖅ 22. ᐊᓪᓚᒃᑎᒻᒪᕆᒃ, ᐊᐅᓚᑦᑎᔨᒻᒪᕆᒃ, ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒎᑦ): ᐅᓇ ᐃᖅᑲᐃᔾᔪᑎᑐᐃᓐᓇᖅ ᓇᒡᒐᔾᔭᐅᒥ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᖅᑐᑦ 

ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᓇᒐᔾᔭᐅᒧᑦ, ᒫᑦᓯ 9: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᑖᓐᓇ ᑲᑎᒪᓂᖅ ᐅᒃᑯᐃᖅᑐᖅ ᐊᒻᒪᓗ ᐱᒋᐊᒃᑲᓐᓂᕐᓂᐊᕆᓪᓗᑕ ᓇᒡᒐᔾᔭᐅᖑᓕᖅᐸᑦ 1:30ᑉᐸᑦ. 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 09:59ᒧᐊᖅᑎᓪᓗᒍ



 

 

 


